
Н.М. НӘЛІБАЕВТЫ 
ТАҒАЙЫНДАУ 

ТУРАЛЫ
Нұрлыбек Машбекұлы 

Нәлібаев Қызылорда облы
сы ның әкімі лауазымына 
тағайын далсын.

 
Қазақстан 

Республикасының
Президенті  Қ.ТОҚАЕВ

 
Нұр-Сұлтан, Ақорда,

2022 жылғы 7 сәуір

№ 860

Әлихан Смайылов мәслихат депу
таттарына ҚР Президентінің Қы 
зылорда облысының әкімі лауа зымына 
Нұрлыбек Нәлібаевты та ғайындау жө
ніндегі ұсынысын жет кізді. Депу тат тар 
ұсынылған кандидатураны қолдады.

Актив отырысы барысында 
ҚР ПремьерМинистрі Гүлшара 
Әбдіқалықоваға облысты дамыту, 
маңызды инфрақұрылымдық жоба
ларды іске асыру және әлеуметтік 
саланы нығайту бойынша атқарған 
белсенді жұмысы үшін алғыс айтты.

– Гүлшара Наушақызы екі жыл дан 

астам уақыт туған өңірінде қажырлы 
еңбек етті. Бірқатар маңызды жо
ба лар іске асырылып, Қызылорда 
облысы әлеуметтікэкономикалық 
даму көрсеткіштері бойынша жақсы 
нәтижелерге қол жеткізді. Мемлекет 
басшысының және өзімнің атымнан 
сізге облысты дамытуға қосқан үлесіңіз 
үшін алғыс білдіремін, – деді ҚР 
ПремьерМинистрі.

Жаңа әкімді таныстыра отырып, 
Әлихан Смайылов Нұрлыбек  
Нәлібаевтың жауапты мемлекеттік 
лауа зымдардағы, соның ішінде Шиелі 

ауданы мен Қызылорда қала сының 
әкімі қызметіндегі жоғары кәсібилігі 
мен үлкен жұмыс тәжірибесін атап өтті.

Әлихан Смайылов облыс бас
шылығына Мемлекет басшысының 
халыққа арнаған Жолдауында айтылған 
жаңа міндеттерді іске асы ру, оның 
ішінде тұрғындардың әлауқатын арт
тыру мақсатында бел сенді түрде жұмыс 
істеу керек тігін атап өтті. Осы орайда, 
ПремьерМинистр ағымдағы проб  ле 
ма лық мәселелерді жедел шешіп, ша
ғын және орта бизнесті дамыту, жаңа 
жұмыс орындарын құру, инвес ти
циялар тарту жөніндегі жұмыс тар ды 
жалғастыру қажет екенін атап өтті.

– Тарихы тереңнен басталатын 
Қы  зыл орда өңірінің дамуына Мем
лекет басшысы әрдайым ерекше мән 
береді. Облыстың ауыл шаруа шы
лығы, өнеркәсіп және тағы да басқа 

салаларда потенциалы өте зор. Біз 
бірінші кезекте халықтың әлеуметтік 
жағдайын, тұрмыс сапасын жақсартуға  
бағытталған нақты шараларды жүзеге 
асыруымыз тиіс. ҚР Президентінің 
биылғы Жолдауында осы мәселеге 
айрықша назар аударылған. Сондайақ 
облыста біраз жиналған мәселе барын 
жақсы білеміз. Әсіресе, су мәселесі 
өзекті болып отыр. Мұны шешу үшін 
Үкімет көршілес елдермен келіссөздер 
жүргізіп, тиісті шараларды бірлесе 
атқаруда. Жағ дайды ерекше бақылауда 
ұстаймыз. Жаңа облыс әкімі Үкіметке 
барлық проблемалық мәселелерді 
реттеу бойынша тиісті ұсыныстар 
енгізуі керек, – деп түйіндеді ҚР 
ПремьерМинистрі.

ҚР Премьер-Министрінің 
баспасөз қызметі

ҮКІМЕТ БАСШЫСЫ ОБЛЫС АКТИВІНЕ 
ЖАҢА ӘКІМДІ ТАНЫСТЫРДЫ

Мемлекет басшысы Қасым-Жомарт Тоқаевтың тапсырмасы 
бойынша Қызылорда облысына жұмыс сапарымен ҚР Премьер-
Министрі Әлихан Смайылов пен ҚР Президенті Әкімшілігінің басшысы 
Мұрат Нұртілеу келді. Олар облыстық мәслихаттың кезектен тыс 
сессиясына қатысты.

Президент Қасым-
Жомарт Кемелұлы 
Тоқаевтың Жарлығымен 
Қызылорда облысының 
әкімі лауазымына Нұрлыбек 
Машбекұлы Нәлібаев 
тағайындалды.

Нәлібаев Нұрлыбек Машбек
ұлы 1976 жылы туған. Қазақ 
мем лекеттік аграр лық уни вер

ситетін, Қазақ гума нитарлық 
заң университетін бітірген. Ма
ман дығы бойынша экономист
менеджер, заңгер.

Еңбек жолын 1997 жылы ком
мерциялық құрылымдарда бастап, 
сол жерде 2005 жылға дейін, 
әртүрлі басшылық қыз меттер 
атқарған.

20052007 жылдары Қызылорда 
қаласы әкімінің орынбасары, 
бірінші орынбасары болған. 2007

2008 жылдары Қызылорда облысы 
әкімінің аппаратын басқарған. 
20082013 жылдары Шиелі 
ауданының әкімі болып қызмет  
атқарған. 20132021 жылдары 
Қызылорда қаласының әкімі 
болған. 

2021 жылғы сәуірден бастап 
Қазақстан Республикасы Премьер
Министрі Кеңсесінің Өңірлік даму 
бөлімінің меңгерушісі.

НҰРЛЫБЕК НӘЛІБАЕВ –
ҚЫЗЫЛОРДА ОБЛЫСЫНЫҢ ӘКІМІ

Бейсенбіде Қызылорда қаласындағы «Мұз айдыны» 
спорт кешенінде грек-рим, еркін және әйелдер 
күресінен 17-23 жасқа дейінгі жасөспірімдер және 
жастар арасындағы ел біріншілігі салтанатты ашылды. 

Аталған іс-шараға облыс әкімінің орынбасары Қайрат 
Нұртай, Азия құрлығының және ҚР Біріккен күрес 
федерациясының президенті Дәулет Тұрлыханов 
қатысты.

Білекті балуандар белдесуі

20152020 жылдар ара
лы ғында елімізде білім беру
дің барлық деңгейлерінде 
бәсекеге қабілеттілікті арт
тыру үшін үш тілде білім 
беруді кезеңкезеңмен енгізу 
бағытында арнайы жол кар
тасы әзірленіп, оның ая сын да 
жүзеге асырылатын мақ  сатты 
индикаторлар да бекі тілген 
болатын. Айталық, бағ дар
ламаға сәйкес ағылшын тілінің 
сөздік қорын меңгерген мектеп 

жасына дейінгі бала лардың 
үлесі 2015 жылы 7% болса, 
2020 жылы  30%ке жетуі тиіс, 
ал  қазақ, орыс және ағылшын 
тілдерін мең герген мектеп 
бітіруші оқу шы лардың үлесі 
2020 жылы 90%ті құрауы 
қажет бола тын. Сондайақ, 
2015 жылы үш тілде білім 
беретін мек теп тер саны  100
ден астам болса, 2020 жылы 
700ге жетуі мін деттелген еді. 

Оқулық түзелмей, 
олқылық орны 
толмайды

Балаға ерте жастан білім беру – бүгінгі күннің басты 
талабының бірі. Дегенмен, білім беруде баланың жас 
ерекшелігін ескеріп, сол берілген білімді қабылдай 
алатын мүмкіндігіне де назар аударған жөн. Мәселен, 
аузынан ана сүті кеппеген балабақша қабырғасындағы 
бүлдіршіндерге үш тілді үйрету ақылға қона бермейді. 
Рас, әу басында тәжірибе ретінде қолданысқа енген 
бағдарлама осы күні қарқынды жүзеге асырылып 
жатыр. Бұл тұрғыда тәрбиешінің еңбегі зор, әрине. Оған 
талас жоқ. Алайда ойын баласының ой-санасына салмақ 
түсіріп жатқанымызды да жасырмаған жөн.

Аудандық кәсіпкерлік, 
өнер  кәсіп және туризм бөлі мі
нің басшысы Еркебұлан Әбді
керов тің айтуынша, өнер кә
сіп өнімінің көлемі 489,5 млн 
теңгені құрап, өткен жылдың 
сәйкес кезеңімен салыстырғанда 
104,2 процентке, өңдеу өнер

кәсі біндегі өндірілген өнім кө
лемі 406,4 млн теңге болып, 
105,2 процентке орындалған. Ал 
ауданда тіркелген шағын және 
орта кәсіпкерліктің саны 3756 
болса, оның ішіндегі жұмыс 
істеп тұрған кәсіпкерлердің үлесі  
90,4% құрайды. 

Қарап жатпағанның қармағы қабады
Қармақшыға жол түсті. Басты мақсат – мемлекет 

қамқорлығымен өз іскерлігін көрсетіп, өнімін елге ұсынған 
кәсіп иелерінің қарқынын көзбен көріп, басылым бетіне 
айшықтап жазу. Мұнда нарыққа бейімделіп, шаруасын 
өрістеткен тұрғындар көбеймесе, азайған емес. Біз танысқан 
жеке кәсіпкерлердің көбісі шағын бизнесті дамытуға күш 
салған. Жалқаулық деген кесірді жанына жуытпағандардың 
еңбегі шынымен де көпке үлгі боларлықтай.

Геннадий 
Головкинді 
құттықтады

Мемлекет басшысы 
Қасым-Жомарт 
Тоқаев кәсіпқой 
боксшы, Әлем 
чемпионы Геннадий 
Головкинді туған 
күнімен құттықтап, 
жеделхат жолдады.

– Әуесқой және кә
сіпқой бокстағы ман
сабыңызда өзіңізді бір
егей спортшы ретінде 
та   ныт тыңыз. Деңгейі өте 
жо ғары жарыстарда елі
міз дің намысын абы
роймен қорғадыңыз, сон
дайақ Қазақстандағы және 
әлемдегі көптеген бокс 
жанкүйеріне қуа ныш, жар
қын көңілкүй сый ладыңыз. 
Табиғи та лан тыңыз бен 
еңбек сүйгіштік қасиетіңіз 
спорт саласында зор 
жетістіктерге жетуге ықпал 
етті. Жастарымызға үлгі 
болдыңыз. Сіздің отандық 
бокстың да муына үлкен 
үлес қоса бере тініңізге 
сенімдімін, – деп жазылған 
Президенттің құттықтау 
жеделхатында.

ҚасымЖомарт Тоқаев 
спортшының шаршы 
алаңда өтетін кезекті жекпе
жегінде жеңіске жетуіне 
тілек тестік білдірді.

ПІКІР-ПАЙЫМ

Президенттің биылғы Жол 
дауы ешкімді бейжай қал 
дырмағандығы анық. Қаң
тар дағы дүрбелеңнен кейін 
билік елі мізге саяси рефор
малар қажет екендігін тү
сінді және оны халық осы 
Жолдаудан күтті. Жаңа Қа
зақстанның бағдарламалық 
дамуы Президент ұсынған бір
бірімен тығыз байланысты 10 
бастамадан тұрады.

Президенттің өкілеттілігі 
туралы бастамада барлық 
мәсе  ленің Мемлекет басшы
сына тірел меуі қажеттігі 
айтыл ды. Ол үшін партияның 
мемлекеттік ап паратқа кірі
гуіне жол бермеудің дұрыс
тығы негізделеді. Сон дықтан 
билік партиясына мүше
лікте кейбір шектеулер заң
на малық тұрғыда енгізілетін 
болды. Бұл өз кезегінде бір 
адам немесе саяси партияның 
қоғамдағы саяси үстемдігіне 
кедергі келтіріп, саясаттағы 
монополияны жояды. Жалпы 
бүгінде саясаттағы моно полия 
басқарудың тиімді әдісі емес 
екенін түсінуіміз қажет. 

Екінші бастама өкілді билік 
тармағын қайта құруды көз
дейді және Парламенттің рөлін 
күшейтуге мән беріледі. Басты 
мақсат ықпалды әрі мықты 
Парламентті қалыптастыру 
болып отыр. Парламенттік инс
титуттардың дамуы мен тиімді 
жұмыс істеуі демократиялық 
қоғам үшін өте маңызды мәселе 
екенінде күмән жоқ. Көптеген 
демократиялық елдерде ұлттық 
парламенттер әскери және 
қауіпсіздік саласына қатысты 
бағ дарламаларды бақы лай 
алмайтыны да айтылып жатыр. 
Сон дықтан тек ықпалды Пар
ламент барлық мәселелерді 
бақылайды және күшті Үкіметті 
қалыптастыра алатынын ес
керуіміз қажет.

Сайлау жүйесін жетілдіру 
бастамасы партиялар ара
сындағы бәсекелестікті арт
тырады деп ойлаймыз. Өйт
кені енгелі отырған аралас 
сайлау жүйесі халықтың 
саяси белсенділігіне ықпал 
етіп қана қоймай, олардың 
сауатты таңдауына да әсер 
етеді. Бүгінде өткізілетін түрлі 
үгітнасихат шаралары, жар
намалық технологияларды 
пайдаланудың тиімділігі аз. 
Қазір халық бос сөздерге қара
ғанда, нақты істерге қолдау 
білдіреді. Мемлекет басшысы 
атап өткендей, қазір қарапайым 
жұрт қана емес, саяси белсенді 
адамның өзі депутаттарды тани 
бермейді. Бұл сайлау жүйесіне 
сенімсіздікті туындатып, дауыс 
беруден қалыс қалуға апарады. 
«Сайлау бізсіз шешіліп 
қойған, біздің дауысымыз қа
жет емес» деген көзқарастар 
осы жағдайда ғана пайда бо
лады. Егер абсентеистер са
нын азайтсақ, сайлаудың шы
найы нәтижесі шығатынына 
сенімім мол. Мажоритарлық 
жүйеге келетін болсақ, бұл 
модель әрбір депутаттың жеке 
жауапкершілігін арттыратыны 
анық. Дегенмен, халық сайлау 
барысындағы таңдауда жер
шілдік пен рушылдыққа салын
баса болды.

Партиялық жүйені дамыту 
мүмкін діктерін кеңейту жаңа 
партиялардың пайда болуына 
ықпал етеді. Өйткені бұл бас
тамадағы негізгі міндет пар
тияларды тіркеудегі шекті 
4 есеге азайту болып отыр. 
Сондықтан саяси партиялардың 
өміршеңдігі мемлекеттегі сая
си жүйенің өміршеңдігімен, 
саулығымен анықталады жә
не оның кепілі – адал, еркін 
саяси бәсекелестік. Өз кезе
гінде саяси партиялардың 
бәсе келестігі мен сайлауға 
қа тысуы Үкіметтің тиімді жұ
мыс жасауына кепілдік береді. 
Саяси есеп берудің тео  рия
сында айтылғандай, сай 
лауға қатысу және саяси бә се 
келестік мансапты ойлай тын 
саясаткерлердің жақсы жұмыс 
істеуіне және қоғамға жат 
мінезқұлықты азайтуға апа
рады. Еліміздегі саяси кеңіс
тікті либерал дандыру аза  
мат  тардың құқық тары мен 
бос  тандықтарын кеңітіп қана 
қоймай, қоғамдық өмірдің эко
но микалық, әлеу меттік, мәдени 
және т.б. салаларына әсер етеді.

Бесінші бастамада сай
лау үдерісін жаңғыртуға 
мән берілген. Бұл бастама 
сайлау өткізудің әлемдік үздік 
тәжірибелерін қол дануды 
көздейді. Сайлау жүйесі – де
мократиялық ел көр сет кіш
терінің бірі. Бұл көр сеткіштер 
елдегі дауыс беруге құқығы 
бар азаматтардың өз көш
басшыларын таңдауға немесе 
өзінөзі ұсынуға, елдің 
дамуына қатысуға тең құ
қықтар қамтамасыз етілуімен 
өлшенеді. Жалпы сайлау 
процесін жаңғырту еліміздің 
қо ғамдықсаяси өмірін жан
дандырып, халықтың, әлемдік 
қауымдастық алдында биліктің 
имиджін жақсартады деп 
ойлаймыз. Сайлау процесіндегі 
тех никалық жаңғыртуға қоғам

да нәтижелердің бұрмалануына, 
дұ рыс  тығына сенімсіздіктің бар 
екенін ескере отырып, қоғам
ның сенімін иелену жолдарын, 
технологияларын қарастырған 
жөн. Әлеуметтік желіде кан
дидаттар мен партиялар бел
сенділік таныту барысында 
өз бейнесін жасауда шынайы 
бол ғаны дұрыс. Өйткені 
қазіргі таңда әлеуметтік желіде 
слактивизм өршіп тұр. Осы 
«диван» белсенділік арқасында 
онлайннаразылық белгілерін 
байқау қиын емес.

Құқық қорғау институт
тарын күшейту бастамасында 
заң үстемдігін қамтамасыз ету 
маңызды. Демократия мен заң 
үс темдігі арасындағы қарама
қайшылықтар – академиялық 
ортада кеңінен талқыланып 
жүр ген мәселе. Тікелей демо
кратия институттарының ерек
ше жағдайы және олардың 
осы қатынастарға әсері әлі 
толық зерттелген жоқ. Кейінгі 
жылдары тікелей демо кра
тиялық институттары бар 
мемлекеттерде адам құқық
тарына немесе негізгі аза
маттық құқықтарына қар
сылық білдірген тұрғындар 
бас та малары көбейіп кетті. 
Заңның үстемдігін демократия 
теория сына назар аудара 
отырып қалыптастырған дұ рыс 
секілді. Сонымен қатар, тікелей 
демократияны консти туциялық 
демокра тиямен байла ныстыру 
керек және популистік демо
кратияға жол берілмеуі қажет 
деп ойлаймыз.

Жетінші бастамада Мем
лекет басшысы бұқаралық 
ақпарат құрал дарының бәсекеге 
қабі летін арттыруға және қоғам 
институттарының рөлін ны
ғайтуға назар аударады. БАҚ 
саласы түрлі ақпараттық өнім
дерге, оның ішінде ұлттық 
өнімдерге толы болғанымен, 
ха  лық аралық аренадағы бә
секеге қабілеттілігі пробле
малық күйінде қалып отыр. 
Батыс зерттеушілері ара
сында саяси жаңа лықтар жур
налистикасының сапасы бұқа
ралық ақпарат құралдарының 
бәсе кеге қабі  леттілігі мен 
коммер ция лануының артуы 
нәти жесінде өзгерді және 
нашарлады деген көз қарас
тар бар. Демек, біздің ахуалда 
бәсе кеге қабілеттілік құрыл
тайшыға байла нысты болуы 
ықтимал. Сондықтан ақпа
раттық технологиялардың 
қар  қынды дамуы мен қазіргі 
күр делі экономикалық жағ
дай да бұқаралық ақпарат құ
рал  дарының бәсе кеге қабі
леттілігін арттыру маңызды 
деп ойлаймыз. Азаматтық 
қоғам инсти тут  тарының рөлін 
ны ғайту бары сында әрбір 
азамат мемлекеттің гүлденуі, 
халықтың әлауқаты, мемлекет 
алдына қойған барлық игі 
мақсаттарға қол жеткізу үшін 
белсенді болуы керек. 

Еліміздің әкімшілікау
мақтық құры лымын жетілдіру 
бастамасы да маңызды. Прези
дент атап өткендей, бұрын 
елдегі саяси және экономикалық 
ахуалға байланысты бірнеше 
облыстар бірікті. Елдің қазіргі 
дамуы, оның ішінде жағымды 
демографиялық ахуал 
жағдайында жаңа 3 облыстың 
құрылуы қуантады. 

Еліміздің дамуы жағ дайын
да жергілікті өзінөзі басқаруды 
орта лықсыздандыру баста масы 
туындағаны анық. Жергі лікті 
өзінөзі басқаруды орта лық
сыздандыру ерекшеліктеріне 
сүйене отырып, жергілікті 
эконо микалық дамуды қолдау 
мақсатындағы жұмыстар жүр
гізіледі деп ойлаймыз. 

Тұрақсыз халықаралық 
жағ дай мен геосаяси ахуалға 
бай ланысты Президент дағ
дарысқа қарсы кезек күттір
мейтін шараларға оныншы 
бас та масында тоқталды. Эко
номикалық қауіпсіздігіміздің 
басты факторы саналатын тең 
генің тұрақтылығын қам та  ма
сыз етуді Үкіметке тап сырды. 
Еліміздегі азықтүлік қауіп
сіздігін қамта масыз етудің 
маңызына да тоқталып, Үкімет 
пен әкімдіктерге бұл жұмыстар 
бойынша атқарылатын мін
деттер белгіленді.

Әлемдегі қазіргі геосаяси 
ахуал тұр ғысынан қарағанда, 
әрбір айтылған баста маның 
өзін дік ерекшеліктері бар. 
Ендігі елі міздің экономикалық 
жаңғыруы табысты саяси жаң
ғырумен тығыз байланысты. 
Сон дықтан алдағы уақытта 
Жол дау бағ дарламалары ая
сында еліміздегі азамат тар  
дың барлық деңгейдегі билік 
орган дарына сенімін ны 
ғайтуға бағыт талған ау қым
ды саяси және эко номи калық 
реформалар жүзе ге аса тын
дығына сенімдіміз.

Мұрат НАСИМОВ, 
саяси ғылымдарының 

кандидаты, 
қауымдастырылған 

профессор, «Болашақ» 
ғылыми-зерттеу 

институтының директоры

Орайы келген 
он бастама

Осыдан 27 жыл бұрын, яғни 1995 жыл
дың 7 сәуірі күні кеудесін оққа тосқан 
қазақстандық жауынгерлер аталған 
шекарада ерліктің үлгісін көрсетті. ҚР 
Ұлттық ұланында бұл күн жыл сайын 
«Ерлікке тағзым күні» болып атап өтіледі. 
Сол күні суық қаруланған лаңкестермен 
кескілескен шайқаста 17 қазақстандық қаза 
болып, 34і ауыр жарақат алды.

Ісшарада сөз алған қала әкімінің 
орынбасары Бектас Нұридинов ардагерлерге 
лебізін білдірді.

̶  Сыр елінің көсегесін көгертуге 
атсалысып жүрген ТәжікАуған соғысы 
ардагерлерін қадірлепқұрметтеуді бо
рышымыз деп білемін. Өмірін тәуекелге 
тіккен жауынгерлердің ерен ерлігі қанша 
уақыт өткеніне қарамастан ел есінде, ұрпақ 
жадында сақталады,  ̶  деді ол.

Еске алу ісшарасында ардагерлер ода
ғының республикалық қоғамдық бір лестігі 
облыстық филиалының төр ағасы Марат 
Орынбайұлы естелік айтты. ТәжікАуған 
шекарасында қаза тапқан жауынгерлерді бір 
минут үнсіз дікпен еске алып, гүл шоқтары 
қойыл ды, жауынгерлердің рухына құран 
бағышталды.

Ерлік ешқашан ұмытылмайды

Sb
Аружан ЕРАЛЫ,
«Сыр бойы» 

Облыс орталығындағы «Тағзым» алаңында Тәжік-Ауған шекарасында 
ерлікпен қаза тапқан жауынгерлерді еске алу іс-шарасы өтті.

– Былтыр кәсіпкерлікті 
қол дауға бағытталған мемле
кеттік бағдарламалар шең
берінде 540 жоба 1918,8 млн 
теңгеге қаржыландырылды. 
Оның ішінде «Бизнестің жол 
картасы2025» мемлекетттік 
бағдарламасымен құны 1314,3 
млн теңге болатын 223 жоба ның 
несие процентінің үстемесін 
субсидиялауға қол жеткіздік. 
Бағдарлама арқасында өз ісін 
жаңадан бастаған 5 жас кәсіп
керге 11,2 млн теңгенің гранты 
берілді, – дейді бөлім басшысы.

Бұқаралық 
спортқа 
басымдық

Қармақшыдағы сапар басы 
спорттық ғимарат құрылысынан 
басталды. Аудан орталығы 
– Жосалы кентінде салынып 
жатқан кешен тамыз айында 
бітеді. Сондайақ дәл осы типтес 
спорт сарайы Ақай ауылында да 
тұрғызылмақ.

– Аудан орталығындағы 
де не шы нықтырусауықтыру 
спорт кешені құрылысының 
жалпы құны 560 млн теңге. 
Былтыр басталған нысанды 
аяқтау биылғы тамыз айына 
жоспарланып отыр. Мер дігері – 
«Сапақ» өндірістік коо перативі. 
Бұл жерде 10ға жуық аудан 
тұрғыны да уақытша жұмыспен 
қам тылған. Кешен алдағы 
уақытта Қармақшы жастарының 
спорт пен айналысып, тұрақты 
шынығуына септігін тигізеді, 
– дейді аудандық спорт және 
денешынықтыру бөлімінің 
басшысы Нұрбол Мырзабаев.

Айта кету керек, 
Қармақшыда бұдан бөлек екі 
спорт мектебі мен бір спорттық 
клуб жұмыс істейді. 2200
ге жуық жасөспірім аталған 
орындарда спорттың түртүрімен 
айналысып жүр. Бұған қоса 
мемлекеттік тапсырыс аясында 
ашылған түрлі үйірмелерге 
600 бала қатысуда. Қазір аудан 
тұрғындары спорттың 16 түрімен 
айналысады екен. Оның ішінде 
ұлттық, олимпиадалық түрлері 
бар. Ал бұқаралық спортпен 
шұғылданушылардың үлесін 
арттыру үшін салынып жатқан 
қос нысанның ел игілігіне жарар 
күні тым алыс емес.

Шағын дүниеден 
басталған шаруа

Аудан орталығын аралап 
жүріп, кәсіпкерлік нысанның 
көптеп ашылғанын байқадық. 
Көлік, кілем жуу, наубайхана, 
дөңгелек желімдеу, автобекет, 
жылыжай, т.б. Мысалы, 
былтыр желтоқсан айында 
пайдалануға берілген «Шынар 
ана» автобекеті халыққа тұрақты 
қызмет көрсетіп келеді. 

– Бұрын автобекет деуге 
келіңкіремейтін шағын орын 
болды. Жалпы аудан орталығына 
бір бекет керек болатын. Халық 
сұранысы қанағаттандырылды. 
Осы қарекетпен заманауи үлгіде 
автобекет жұмысын бастады. 
Мұнда күту залы, анықтама 

бюросы, медициналық пункт, 
ана мен бала бөлмесі, асхана, 
билет кассасы, жүргізушілер 
бөлмесі және автотұрақ алаңы 
бар. Жалпы құны 60 млн теңге 
шамасында, 7 адам тұрақты 
жұмысқа орналасты, – дейді 
бізбен бірге жүрген аудандық 
кәсіпкерлік, өнеркәсіп және 
туризм бөлімінің басшысы.  

Ал қармақшылық Нұрсұл
тан Алтынбеков былтыр 
«Нәтижелі жұмыспен қамту 
және жаппай кәсіпкерлікті 
дамытудың 20172021 жылдарға 

арналған «Еңбек» мемлекеттік 
бағдарламасының аясында 
«Бастау Бизнес» кәсіпкерлік 
негіздері курсын аяқтапты. 
Соның арқасында «Кілем жуу 
орталығы» жобасын қорғап, 583 
мың теңге мемлекеттік грант 
ұтып алған. Грант қаражатына 
бизнес жоспарға сәйкес 2 дана 
кілем жуу құрылғысын алып, 
кәсібін жүргізуде.

– Бір жыл бұрын бастаған 
кәсібімнің аяқалысы жаман 
емес. Оған дейін НұрСұлтан 
қала сында дәл осындай орта
лықта жұмысшы болып істедім. 
Жұмыс барысын әбден зерттеп, 
өзімізде де осындай орталық 
неге ашпасқа деген ой туды. Сол 
ойдың жетегімен курс тәмамдап, 
грант ұтып, Жосалы кентінен 
кілем жуу орталығын аштық. 
Қосымша несиеге ғимарат пен 
тағы керекті құрылғылар сатып 
алдым. Аудан орталығынан 
бөлек, ауылдық жерлерден 
тапсырыстар түсіп жатады. 
Арнайы көлік пен тасымал 
қызметін де ұйым дастырдық. 
Күніне 1015 кілем жуамыз, 
қосымша екі адамды жұмысқа 
алдым, – дейді жас кәсіпкер 
Нұрсұлтан.

Баға 
тұрақтылығына 
сеп

Қармақшыда азықтүлік 
бағасын тұрақтандыруда жұмыс 
жетерлік. Мұнда әлеуметтік 
маңызы бар 19 түрлі азық
түлік өнімі белгіленген. 
Оған күнделікті мониторинг 
жасалып, бақылауға алынған. 
Аудан кәсіпкерлері азықтүлік 
тауарларын көрші Түркістан, 
Ақтөбе, т.б. өңірлерден әкеліп, 
халықты тұрақты түрде қажетті 
өнімдермен қамтамасыз етіп 
тұр. 

Былтыр ауданда жыл 
көлемінде 15 рет ауыл ша руа

шылық өнім дерінің жәрмеңкесі 
ұйым дас тыры лып ты. Оның 
ішінде Жосалы кентінде 4, 
Қызылорда қала сында 6, Нұр
Сұлтан қаласында 1, Төретам 
кенті мен Байқоңырда 2 рет 
тұрғындар қолжетімді бағада 
сауда жасаған. Сонымен қатар, 
аудандағы екі дүкенде 19 түрлі 
азықтүлік өнімі төмен бағамен 
сатылуда.

Жосалы кентінде ашылған 
«Ақ Дильназ» наубайханасы 
тұтынушыларын әрдайым риза 
етіп келеді. Бес түрлі нан өнімін 
шығаруды қолға алған Тұрсынай 
Нұрмаханова былтыр «Еңбек» 
бағдарламасы аясында 555 мың 
теңге көлемінде грант және 
«МикробизнесҚызылорда» 
өңірлік бағдарламасы арқылы  
2 млн теңге көлемінде несие 
алыпты.

– Жаңа жылдан бастап нау
байханамыз ашылды. Бәліш, 
шелпек, батон, бөлке нан, 
сондайақ тапсырыспен самса, 
кекс, пицца да пісіреміз. Мы
салы бір күнде 300ге жуық 
бөлке нан шығарып, 15 дүкенге 
таратамыз. Олар 85 теңгеден 
алса, үстіне бес теңге ғана 
қосып, 90 теңгеден өткізуде. 
Баға да көңілге қонымды. Бөлке 

нанның салмағы 500 грамм. 
Тұрғындар тарапынан шағым 
жоқ. Сондайақ аудандық 
кәсіпкерлік, өнеркәсіп және 
туризм бөліміне алғыс айтамын. 
Солардың кеңесімен қаржылай 
қолдау алып, тіпті наубайханама 
электр желісін тартуға да көп 
көмегін тигізді, – деп ағынан 
жарылды кәсіпкер.

Ал Қармақшы ауылдық 
огругінде жылыжай ісін қолға 
алған Марат Досниязовтың 
айтуынша, көкөніс түрлерін 
сырттан тасудың мүлде қажеті 
жоқ. Талаптансаң өз жеріңде 
де қияр егіп, қызанақ өсіруге 
болады. Солай етсек қана, өнім 
бағасын арзандатуға сеп болары 
сөзсіз.

– Екі жыл бұрын «Бизнестің 
жол картасы2025» мемлекеттік 
бағдарламасы шеңберінде 2,2 
млн теңге грант ұттым. Былтыр 
үй алдынан жылыжай салып, 
ек кен 390 түп қиярым қазір екі 
құ лақ танып шығуда. Қиярдың 
сорты «Зена» деп аталады, 
45 күнде өнім бере бастайды. 
Күніне 2030 келі өнім аламыз 
деп күтіп отырмыз. Алдағы 
уақытта өзге көкөніс өнімдерін 
егіп, ауыл тұрғындарына 
сатылымға шығарсақ дейміз, – 
дейді ол.

Расы сол, азықтүлік 
бағасы тұрақты болуы үшін 
нарықты ішкі өніммен өзіміз 

толық қамтамасыз етуіміз 
қажет. Осы мақсатта биыл 
Қармақшы ауданының ауылдық 
округтерінде картоп, көкөніс 
және бақша өнімдерінің егіс 
көлемін арттырып, өнімділігін 
жақсарту шаралары нақты 
жоспарланып отыр.

Қайта өңдеуге 
болатын 
дүние көп

Осы Қармақшы ауылында 
жүріп көргеніміз ғой. Ауыл 
тұрғыны Азамат Тұрақовтың 
кәсібі тіпті басқаша. Ол аудан 
орталығы мен елді мекендерден 
қағаз, полиэтилен, пластик 
қалдықтарын жинап, сұрыптап, 
арнайы орынға өткізіп жүр. 
Осы кәсібін жандандыру үшін 
арнайы бизнес жоспар жасап, 
грант та ұтқан.

– Мысалы, полиэтилен 
пакеттерінің келісін 60 теңгеден 
қабылдап, орталыққа 140 
теңгеден өткіземін. Ал қағаз 
картондарды 10 теңгеден 
алып, 50 теңгеден, пластик бө
телкелерді 50 теңгеден алсам, 90 
теңгеден орталық қабыл дайды. 
Аудан бо йынша тұрғындардан, 
сауда дү кен дерінен түрлі 
қайта өңдеуге болатын осы 
қалдықтарды жиып, өнім 
түрлерін шығаруға болады. Бұл 
бойынша былтыр 2,2 млн теңге 
грант ұтқанмын. Жиналған 
қалдықтарды сығып, арнайы 
қалыпқа келтіретін аппарат 
сатып алдық. Алда тағы дәл 
осындай құрылғы алу жоспарда 
тұр, – дейді кәсіпкер.

Қош, бүгінде қарап жат
пайтынның қармағы қабатынын 
көпшілік түсінген. Әрі 
бұрынғыдай дүкен ашып, сауда
саттыққа тікелей көшкеннен 
гөрі белгілі бір кәсіптің түрімен 
айналысуға ден қойғандардың 
қатары қалың. Қармақшы 
сапары осыны айғақтап берді. 

Ал, мемлекет тарапынан кәсіп
керлікке қатысты оң ұсы
ныстар мен қолдауларды мүлт 
жібермей, халыққа кеңінен 
түсіндірме жұмысын жүргізетін 
аудандық кәсіпкерлік, өнеркәсіп 
және туризм бөлімі «өз ісін бас
таймын деушілерді қолдауға, біз 
қашанда дайынбыз» дейді.

– Өндіріс саласын дамыту 
үшін былтыр аудан бойынша 
57 шағын цех іске қосылды. 
Бұлардың басым көпшілігі – 
мемлекеттік бағдарламалар 
арқылы несие, грант түрінде 
қолдау тапқан жобалар. Мысалы, 
Жаңажол ауылдық округінде 
«МикробизнесҚызылорда» 
бағдарламасымен несиелендіру 
арқылы іске қосылған «Айман» 
шаруа қожалығының сүт 
өңдейтін шағын цехын ерекше 
атап өткім келеді. Қазір цех 
нарыққа қатық, қаймақ, сүзбе 
жеткізіп отыр. Сонымен қатар, 
кейінгі екі жылда сауда және 
қызмет көрсету саласында 
бірқатар нысан іске қосылды. 
Жаңа үлгідегі сауда үйлері, 
техникалық қызмет көрсету 
орындары, жол бойындағы 
қызмет көрсету кешендері 
бой көтерді, – дейді аудандық 
кәсіпкерлік, өнеркәсіп және 
туризм бөлімінің мамандары.

Қармақшы ауданы

Қарап жатпағанның
қармағы қабады

Сондай-ақ, жиында «Сыр жур-
налистикасының тарихы» 5 том-
дығын даярлауға үлес қосқан 
уни верситет оқы тушылары мара-
патталды. 

Оқу ордасы облыстағы бірнеше 
басылымды бір ша ңырақ асты-
на топтастырған «Сыр медиа» 
серіктестігімен тығыз байланыс-
та. Мә селен, 2019 жылдан бері 
ынты мақтастық аясы кеңейіп, 
осы шеберханада журналист ма-
мандарын даярлайтын «Қазақ тілі 
мен әдебиеті және журналистика» 
кафедрасының филиалы жұмыс 
істейді.

– Қорқыт ата атындағы 
Қызылорда университетінде жур-
налистика мамандығының ашыл-
ғанына 25 жылдан асты. Біз қашан 
да өңірлік бұқаралық ақ парат 
құралдарымен тығыз байланыс-
тамыз. Қазір өңірде жұмыс істеп 
жүрген журналистердің 70 %-і – 
біздің түлектер. Олардың қол жет-
кізген жетістіктерімен мақ танамыз.

Біздің түлектердің өн ді рістік 
тәжірибеден өтуіне және универ-
ситет  жұмысын ақ параттық тұр-
ғыдан насихат тауға жергілікті 
ақ парат  құ рал дары әрдайым қол-
дау білдіріп келеді, – деді Қорқыт 
ата атындағы Қызылорда уни-
верситетінің ректоры Бей біткүл 
Кәрімова. 

Жиында университет тү легі, 
«Сыр медиа» ЖШС бас директо-
ры Аманжол Оңғар баев еліміздегі 
өңірлер  арасында  алғаш рет ақпарат 
сала сының өкілдері өз тарихын 
зерттеп-зерделеп, бес томдық кітап 
даярлағанын атап өтті. Сондай-ақ, 
«Сыр жур налистикасының  тарихы» 
еңбегін жазуға  Қорқыт ата атындағы 
Қызыл орда уни верситетінің оқыту-
шыла ры үлкен үлес қосқанын жет-
кізді.  

Кездесу барысында алдағы 
уақытта да екіжақты әріптестік 
байланысты нығайту шаралары 
талқыланды.

«Сыр журналистикасының тари-

хы» 5 томдығының шы ғ уына үлес 
қосқан Бағдат Кәрібозұлы, Ғабит 
Тұяқбаев, Сағат Тайман, Зухра 
Ермаған бетова, Асыл Оразова, Аягөз 
Абдразақова, Гүлзира Оралова сын-
ды зерттеушілер облыс әкімінің, 
облыстық мәслихат хатшысының, 
«AMANAT» пар тиясы об лыс тық  
филиалы атқа ру шы хатшысының 
Алғыс хаттарымен марапатталып, 
көптомдық   табысталды.  

Кездесуге «Сыр медиа» ЖШС 
бас директорының орынбасарлары 
Айжан Абдуллаева, Дәурен Омаров, 
қалалық «Ақмешіт апталығы» газеті 
бас редакторының орынбасары 
Гүлмира Ділдәбекова қатысты.

Айдана ЖҰМАДИНОВА,
Қорқыт ата атындағы 

Қызылорда университетінің 
баспасөз хатшысы

Бестомдыққа ғалымдар 
үлесі зор

Бұл туралы "Orda School" 
жеке мектебінің ағылшын пәнінің 
оқытушысы Ләззат Есалиеваның 
өзіндік пікірі бар:  

– Білім жүйесінде ерте жастан 
шет тілдерін оқыту бағдарламасы 
жолға қойылғанына бірнеше жыл 
болды. Жеке тұлғаны қалып тас-
тырып, дамытудың перспек тива лық 
міндеттерін жүзеге асыруда шет 
тілдері – маңызды және әлеуметтік 
мәні бар пәндер. Мәселен,  бастауыш 
сыныптарда, тіпті балабақшаларда 
бірінші шет тілі – орыс тілі, екінші 
ағылшын тілі пәндері оқытылуда.

  Шет тілдерін оқытудың тікелей 
міндеті – түрлі халықтардың мәде-
ниетіне, дәстүріне құрметпен 
қарауға және мәдениетаралық 
ынты  мақтастыққа дайын болуға 
тәр биелейді. Сондай-ақ ком муни-
кативтік құзыреттілікті қалып-
тас  тыратыны анық. Бұл үдеріс 
неғұрлым ерте басталса, оқушыда  
соғұрлым есте сақталады. Деген-
мен, бұл қағидаға қарсы пі кір-
лер де көп айтылуда.  Бастауыш 
сыныптарға ағылшын тілін беретін 
ұстаз есебінде ерте жастан ағылшын 
тілін оқытуды қолдаймын және 
келісемін. Ағылшын тілін баланың 
жас ерекшелігіне қарай түрлі 
әдістермен меңгертеміз, ұстаз дар 
бір-бірімізбен үнемі тәжі ри бе ал-
масамыз. Оқыту барысында оқу-
лықпен келіспейтін тұстарымыз 
бар. Дегенмен оқулықта жіберілген 
қателіктер жылдан-жылға дұрыс та-
лып келе жатыр. 

Біз – ағылшын тілі пәні мұға -
лім дері шетел тілінде өз ұлты-
мыз дың салт-дәстүрін үйрету мен 
насихаттау ды, сол арқылы па т-
риоттық тәрбие беруді басты назар-
ға аламыз, – дейді ол. 

Енді мектеп оқушылары пайда-
ланып жүрген оқулықтар жайына 
келейік. Оқулықтардың сапасына 
қатысты сын айтылғалы қанша жыл 
өтті. Ата-аналардың айтқаны өз ал-
дына, ұстаздар да осы мәселені өзара 
талқыға салып, оқулықтардағы 
олқылықты түзетуге барынша ын-
талы.

Қаладағы И.Әбдікәрімов атын-
дағы аграрлық-техникалық жоғары 
колледждің оқытушысы Рахия 
Әбуова:

– Мемлекет басшысы Ұлт-
тық қоғамдық сенім кеңе сінің 
үшінші отырысында еліміздегі 
оқу лық тардың сапа сы сын көтер-
мейтінін айтқалы мұғалім дердің, 
зиялы қауым өкілдерінің пікірлері 
ескеріле бастады. Сең қозғалды. 
Мектеп оқулықтарында, оқыту бағ-
дар ламаларында көптеген қате лік-
тердің, менталитетімізге сай кел-
мей тін мысалдардың болуы, т.б 
ұстаздар қауымының да, ата-ананың 
да наразылығын ту дыр ған еді. Ке-
йінгі жылдары оқытылып жүрген 
оқулықтағы тақырыптар, оның 
ішінде өзім сабақ беретін тарих пәні 
тіптен шатасып кеткен. Жалпы та-
рих пәні хронологияға, күнтізбеге 
негізделеді. Ал біз оқытып отырған 
Қазақстан тарихы, Дүниежүзі та-
рихы (10-11-сыныптарға арналған) 
мүлде жүйесіз жазылған. Мәдениет 
пен өркениетке көп тақырыптар 
берілген. Бір кезеңді оқытып 
келесің де, бірнеше ғасырға я алға, 
я артқа кетіп қаласың. Қазіргі за-
манауи жаңартылған білім беру 
тек фактілерді білуді ғана емес, 
одан гөрі тарихи оқиғаларды, 
процестерді, құбылыстарды сыни 
талдау және бағалау дағдыларын 
қалыптастыруды көздейді. Сон-
дай-ақ өткеннің қандай да бір 
кейіпкерлерінің отандық тарихқа 

әсер етуі контекстінде қызметін тал-
дап, бағалауды талап етеді. Осылай-
ша, оқушыларда Қазақстан тарихы 
туралы білім емес, тарих туралы 
түсінік қалыптасады. Бұл дұрыс 
емес, еліміздің жарқын болашағын 
қалайтын әрбір азамат өз тарихын 
білу керек.  

Қазақ мемлекеттілігін қа-
лып тастыру  жолындағы  тарихи  
кезеңдер, ұлт азаттық қозға лыс тар, 
батыр, билерімізге ерек ше мән бер-
уіміз керек. Бұ рын ғы оқулық тар-
да солай болатын, ал қазіргі оқу-
лықтағы тақы  рыптар хронологияға 
негіз делмеген. Оқулық жөнделу 
үшін оқу бағдарламасы дұрыс 
 болуы керек. Оны құрастыруға 
тек ғалым-тарихшылар ғана емес, 
тарих пәнінің оқытушылары да 
қатысуы тиіс. Жақында болған та-
рих пәні оқытушыларының съезінде 

министріміз оқу бағдарламалары 
мен оқулықтардың қайта жазыла-
тынын, шәкірттердің тек бір ғана 
оқулықпен жүретінін баса айтты. 
Енді тек нәтижесін күтеміз, – дейді. 

Шынында, тарих пәніне қатысты 
түйіні тарқатылмай келе жатқан 
мәселелер баршылық. Бұл тура-
лы Жалағаш ауданы, Т.Жүргенов 
атындағы №123 мектеп-лицейі 
директорының орынбасары, тарих 
пәнінің оқытушысы Дархан Ілиясов 
былайша түсіндіреді:

– Наурыз айында Петропавл 
қаласында М.Қозыбаев атын дағы 
Солтүстік Қазақстан универ си-
тетінде Мектептегі тарих пәні: тың 
тұжырымдама, ашық сана, зама-
науи көзқарас" тақырыбында та-
рих пәні мұғалімдерінің съезі өтті. 
Онда бес бағыт бойын ша секциялық 
тақырыптар тал қы ланды. Соның 
біріншісі – Мем лекеттік жалпыға 
міндетті білім беру стандартында та-
рихи білім беруге қойылатын талап-
тар. Үлгі лік оқу жоспарларында та-
рихты оқытуға бөлінген сағат саны, 
тарихи білім беру мазмұны, оқу    
пәні    бойынша  5-11 сыныптарға 
ар налған оқулықтардың, оқу-әдіс -
темелік кешендердің, оқу құ-
рал    да рының және басқа да қо-
сымша әдебиеттердің, оның ішінде 
электрондық тасымалдау құрал-
дары туралы үлгілік оқу жос пары 
талқыланды. Бағдарлама ерек ше лік-
тері және  тарих оқулығы мәселелері  
сөз болды. Сонымен қатар, білім 
алушыларды  бағалау критерийлері, 
«Қазақстан тарихы», «Дүниежүзі та-
рихы» емтиханы бойынша матери-
алдар мазмұны, кейінгі үш жылдағы 
емтихан қорытындысы талқыланды. 
Мектеп оқушыларының тарих 

пәні бойынша ғылыми-жобалық 
зерттеулері, ЖОО-да тарих пәні 
мұғалімдерін  дайындау мәселелері 
бойынша нақты атқарылатын 
жұмыстар айқындалды.

ҰБТ емтиханы кезінде оқу-
шылардың тарих пәнінен қиналып 
қалатынын жасыра алмаймыз. Оның 
себебі,  базадағы сұрақтар жыл са-
йын 30-50 процентке өзгеріп кетеді. 
Сонымен қатар, сұрақтар күрделеніп 
бара жатыр. Жыл бойы дайындаған 
оқушыларымыз осылайша өз білі-
мін ақтай алмай қалады. Съезде 
осы мәселені министрдің алдына 
қойып, базалық сұрақтарды кемі бес 
жылға дейін өзертпеуді ұсындық. 
Бұл ұсынысымызды министр де 
құптады, – дейді. 

Оқулықтар сапасына қатысты 
сөзіміз дәлелді болсын, бір-екі мы-
сал келтірейік. Қолыма 1-сыныптың 

"Ана тілі" оқулығы түсті. Мұқият 
қарағаным жоқ, жәй ғана шо-
лып шықтым. Кітапта бәріміз 
бала күнімізден жаттап өскен 
тақпағымыз:

Нан қиқымын шашпаңдар,
Жерде жатса баспаңдар.
Теріп алып, қастерлеп,
Торғайларға тастаңдар, – деген 

Ө.Тұрманжановтың өлеңі берілген 
екен. Сонда "нан қиқымы" дегеннің 
орнына "нан қоқымы" болып жа-
зылыпты. Бұл – әрине, қате, талдап 
жатпай-ақ түсінікті деп ойлаймын.

Сосын "Оқығанның көзі ашық" 
(С.Шәймерденов) деп аталатын 
әңгімеден үзіндіде соңғы абзацы, 
яғни мәтіннің қорытындысы басын-
да тұр. Ересек адам үшін түсінікті, 
әйтсе де баланы шатастыратыны 
анық. Мына бір жаттығу: "Ол – 
өнерлі адам. Менің анамның аты 
Назгүл. Анам бізді ісмерлікке баулып 
келеді" Балалар сөйлемді дұрыстап 
құрап жазуы керек екен. Тағы да 
тапсырмасына келейік, "Меңзер 
бағытымен тігіншінің ережесін та-
уып жаз" депті. Ал, керек болса! 
"Меңзер" деген не сөз? Өз басым осы 
уақытқа дейін естіген сөзім емес. Со-
сын 1-сынып оқушысына тігіншінің 
ережесін табу қажет пе? Иә, көріп 
отырғаныңыздай, оқулықтағы сөй-
лемдердің құрылысы күрделі. 

Ал, 3-сыныптың "Дүниетану" 
оқулығындағы бір тапсырмада 
"Інің сенен Қазақ хандығы қалай 
құрылды?" деп сұраса қалай жа уап 
берер едің? – деген сауал жүр. Ойлап 
қараңыз, сонда 3-сынып оқушысына 
1-2 оқитын інісі Қазақ хандығы ту-
ралы сұрақ қоятын болғаны ғой... 
Егер мұғалім сұрақты түзетіп 
қоймаса, бала  ештеңеге түсінбей 

қалатыны белгілі. Тіпті сол 3-сынып 
оқушысының өзі бұл тақырыпты 
бірден жадына тоқып алуы мүмкін 
емес.

Тағы бір мысал, 7-сыныптың 
әдебиетін қарап отырсақ, М.Жұма-
баевтың "Батыр Баян" поэ масы бо-
йынша мынадай тапсырма берілген: 
"Мағжанның ақындық, азаматтық 
бейнесі туралы қосым ша мәліметтер 
жинақтайық. Қо сым шада ақпарат 
құралдарын пайдалана отырып, 
М.Жұмабаев шығармаларының өзге 
тілге аударылуы туралы мәліметтер 
жинап, салыстырмалы зерттеулер 
жасап көрейік. Бұл – меніңше, 7-сы-
нып оқушысы көтере алатын жүк 
емес. Бір сабақтың аясында мұнша 
мәліметті  қайдан жинақтайды? Со-
сын оқушы үшін поэмаға салыстыр-
малы зерттеу не үшін қажет? Тым 
артық жүктеме сияқты...

Иә, бұл – тек мұғалім, ата-ана 
тарапынан байқалған кемшіліктер. 
Ал,  оқушының жайын айтпай-ақ 
қояйық. Осының өзінде оқулықтар 
сапасына қатысты мәселенің бар 
екенін дәлелдегендей болдық. 

Енді жақсы жағын айтайық, сала 
мамандарының айтуынша, қазіргі 
оқулықтардың сыртқы мұқабасы, 
ішкі безендірілуі жақсара түскен. 
Атап айтқанда, тапсырмалар 
өмірден алынған, ұлттық нақышқа 
сай безендіріліп, мәтіндердегі адам 
есімдері де біршама қазақшаланған. 
Сонымен қатар, елімізде 2018 жыл-
дан бастап мектеп оқулықтарының 
электронды нұсқасы да шығарыла 
бастаған. Оны қалай пайдаланады? 
Айталық, кез келген кітаптың соңғы 
бетінде аудио-видео диск жүреді. 
Ал оны компьютерге салып, ашқан 
уақытта сол кітаптағы сабақтардың 
тапсырмалары мен жауаптары қоса 
берілген. Электронды оқулықтарды 
қолдану арқылы оқушы біріншіден, 
ауыр сөмке көтеруден құтылады. 
Сонымен қатар, оқушының сабақ ба-
рысында ізденуі де жеңілдей түспек. 
Бүгінде елімізде бірнеше бас па 
электронды оқулық шығарумен ай-
налысады. Әлбетте, нәтиже уақыт 
еншісінде.

Бет қатталып жатқанда әлеу-
меттік желіден мынадай ақпа ратты 
көзіміз шалып қалды:

"Бүгін Мәжілістің жалпы оты-
рысында депутат Ирина Смирно-
ва білім саласындағы қордаланып 
қалған мәселелерді көтерді.

– Мектепте болып жатқан жағдай 
өте маңызды. Егер мек теп тегі 
білім сапасыз болса, мемлекеттің 
болашағы жоқ. Бұл туралы айтудан 
шаршамаймын. Бұрынғы министр 
Аслан Сәрін жіповтың кезіндегі оқу 
бағдар ламасына біз қарсы шықтық. 
Осы жерде сол адамдар отыр.

Ол министр болып тұрғанда 
"Қазақстан географиясын" мектеп 
бағдарламасынан алып тастағысы 
келгенін айтып, қоғамдағы резо-
нанстан кейін қалдырылған бола-
тын. Қазір де оқу бағдарламасында 
жаңартулар болып жатыр. Ал шын 
мәнісінде не болып жатқанын 
бәріміз білеміз. Кітаптарда қате 
көп. Өзара байланыс та жоқ. Осыған 
қарамай балаларына білім беріп 
жатқан ата-аналарға алғыс айтамыз. 

Қазіргі оқушылар стахановшы-
лар сияқты мектептен кейін репети-
торлардан, шетелдік интернет-мек-
тептерден дәріс алатынын айтты. 
Өйткені жақсы білім алу үшін бәрі 
қосымша сабақтарға баруға 
мәжбүр. Интернет арқылы шет ел-
ден білім алады. Ал білім саласына 
бөлініп жатқан қаржы балалардың, 
халықтың мүддесіне жұмсалмай 
отыр", – деді Мәжіліс депутаты.

ОҚУЛЫҚ ТҮЗЕЛМЕЙ, 
ОЛҚЫЛЫҚ ОРНЫ ТОЛМАЙДЫ

Қызылорда қаласында өтіп жатқан 
грек-рим, еркін және әйелдер күресінен 
Қазақстан біріншілігіне еліміздің 
барлық өңірінен және Нұр-Сұлтан, Ал-
маты, Түркістан қалаларынан келген 
1290 балуан қатысады. Бұл чемпионат 
өз кезегінде елімізде салауатты өмір 
салтын қалыптастыру мен  насихат-
тау, ювеналды қылмыстың алдын 
алу, сонымен қатар олимпиадалық 
күрес түрлерінің беделін арттыру 
және дәріптеу ісіне үлкен үлес қоспақ. 
Сондай-ақ Азия және Әлем чемпио-
наттарына қатысу үшін Қазақстан 
құрама командаларын қалыптастыру 
мақсатын көздейді. 

Өңірлік коммуникациялар қызметінде 
өткен брифингте ҚР Күрес федерациясының 
президенті Дәулет Тұрлыханов осындай пікір 
білдірді.

Даңқты балуан сәуірдің 16-на дейін созы-
латын ел біріншілігі Дүниежүзілік күрес фе-
дерациясы бекіткен жаңа форматта өтетінін 
жеткізді. Атап айтқанда, бұл чемпионатта 
17 жастағы жасөспірімдер  және 23 жастан 
аспаған спортшылар 10 салмақ дәрежесі бо-
йынша күреседі. Аталған шара ҚР Мәдениет 
және спорт министрлігі, облыстық дене 
шынықтыру және спорт басқармасы, респуб-
ликалық күрес федерациясының ұйтқы болуы-
мен өткізілуде. 

– Биыл күрес спорты үшін маңызды жыл 
десек болады. Себебі республикалық және 
әлемдік деңгейдегі сайыстар саны артты. 
Қызылорда облысында ұйымдастырылып 
жатқан бұл чемпионат үлкен сайыстардың ал-
дында жастарға берілген мүмкіндік болмақ. 
Республикалық чемпионаттар жер-жердегі та-
ланттарды танып, оларды жоғары жетістіктерге 
жетелеу үшін керек – деді Дәулет Болатұлы.

Брифинг барысында алдағы кезеңде ел 
балуандары бағын сынайтын ірі жарыстар 
туралы да ақпарат беріп өтті. Мәселен, сәуір 
айының 19-ы мен 24-і аралығында Монғолия 
астанасы Улан-Батор қаласында ересектер 
арасында Азия чемпионаты өткі зілсе, ма-
мыр айының 3-і мен 6-сы аралы ғында Нұр-
Сұлтан қаласында жастар арасында Жақсылық 
Үшкемпіров атындағы халықаралық турнир 
болады. Сондай-ақ мамыр айында Алматы 
қаласында ересектер арасындағы халықаралық 
рейтингтік турнирлер ұйымдастырылмақ.

Д.Тұрлыханов чемпионаттың ұйым дас-
тырылу дайындығына көңілі толатынын 
жеткізіп, облыс әкімдігі, облыстық дене 
шынықтыру және спорт басқармасына, об-
лыс тық күрес федерациясына ризашы лығын 
жеткізді.

Брифингке қатысқан облыстық дене 
шынықтыру және спорт басқармасы бас-
шысының міндетін атқарушы Жағыпар Таж-
маханов Қызылорда қаласында өтетін ел 
біріншілігі осы күрес түрлерінің өңірімізде да-
муына тың серпін беретінін атап өтті.

БРИФИНГ

Күрестің дамуына 
серпін береді

Ыдырыс ТӘЖІҰЛЫ,
«Сыр бойы»Sb

Қорқыт ата атындағы Қызылорда университетінің профессор-
оқытушылары және студенттері БАҚ өкілдерімен кездесті. 
«Заманауи сұранысқа ие журналиске қажетті қасиеттер» атты 
жиында ақпарат саласының бүгіні мен болашағы туралы кеңінен 
айтылып, қазіргі өзгерістер талқыланды. 

Қайтарымсыз 
грант кімдерге 
беріледі?

Сәуір айынан бастап жаңа бизнес-
идеяларды іске асыруға берілетін 
қайтарымсыз грант шарттарына 
өзгерістер енгізілді. Мемлекеттік 
грант мөлшері 1 225 200 теңгені 
құрайды. 

Бұл туралы өңірлік коммуникация-
лар қызметінде өткен баспасөз конферен-
циясында облыстық жұмыспен қамтуды 
үйлестіру және әлеуметтік бағдарламалар 
басқармасы басшысының орынбасары 
 Жанар Дәулетбаева айтты.

Естеріңізде болса, бұған дейін мем-
лекеттік гранттарға барлық санаттағы аза-
маттар үміткер бола алса, биылдан бастап 
тек 29 жасқа дейінгі жастар мен әлеуметтік 
осал топқа жататын азаматтар ғана грант 
алады. 

– Әлеуметтік осал топқа атаулы көмек 
алушы отбасы мүшелері, көп балалы 
отбасылардың мүшелері, мүгедектер, 
мүгедек баланы тәрбиелеушіге берілетін 
жәрдемақыны алатын адамдар және 
қандастар жатады. Грант беру процесі 
биыл электронды түрде өтеді. Бұл ретте 
үміткерлер өтінімдерін 1 наурыздан бас-
тап іске қосылған «Еңбек-Бизнес» пор-
талына ЭЦҚ арқылы тапсырады, – деді 
Ж.Дәулетбаева.

Сонымен қатар, аталған санаттағы азамат-
тар жұмыспен қамту органдарында тіркеуде 
тұрған жұмыссыздар, мәртебесін ресімдеу 
мерзімі 1 жылға дейінгі жеке кәсіпкерлер, 
бірыңғай жиынтық төлем төлеушілер не-
месе жеке қосалқы шаруашылықта жұмыс 
істейтін азаматтар қатарынан болуы тиіс. 

Комиссия отырысында үміткер бастапқы 
бизнес жобасын таныстырады. Айта кетейік, 
грант тұтынушылық мақсаттарға, кредиттік 
қарыздарды өтеуге, жылжымайтын мүлік 
сатып алуға және салуға, жер учаскелерін 
сатып алуға, акцизделетін өнімдер өндіруге 
берілмейді. Сонымен қатар ол бір рет 
беріледі.

«СБ» ақпарат 1-бет

МҰҚАҒАЛИ МЕН 
ЗЕЙНОЛЛА

Бірі – Алатау,
телегей теңіз – бірі,
Екеуінің ел жайлы егіз жыры.
Бірде Сырға келіпті сырласуға
Мұқағали мақсатпен ең ізгі ұлы.

Танып-біліп өлеңнен талай атын,
Зекең жайлы білігі молаятын.
Ақмешітке түсіпті тұңғыш рет,
Атыраудан қайтқанда жолай ақын.

Мезгіл болса шіліңгір шілде күні,
Жарық көрген Сыр жайлы бірде жыры.
Ілияс пен Сәкенге ілгеріде,
Қоныс болған осынау Сыр жері ұлы.

Қыр асса да қырық жыл бері сонан,
Құлшындырды сол жылдар мені соған.
З.Шүкіров болатын он жетімде,
Өлеңіме ашқан ол өріс ағам.

Атағы жоқ ол кезде жер жаратын,
Қыран әлі жаймаған кең қанатын.
Зейнолланың үйіне бірінші рет,
Аттың басын бұрыпты сол жолы ақын...

Оралмайды ешқашан өткен шағым,
Жерге сыймай жүретін көкте арманым.
...Мұқағали аттады баспалдақпен,
Балағының бір сілкіп бөккен шаңын.

Жіберген жоқ уақыт ұмыттырып,
Кеудесінде ақынның үміт күліп,
Антон Чехов бірінші үй есігінің,
Қоңырауын басыпты тұрып-тұрып.

Ақмешітте жайраңдап жаз қабағы,
Жүрегіне жыр тұнып, саз қонады.
Есік ашқан баладан қалқан құлақ,
Зекең барын есітіп мәз болады.

Қалқан құлақ лезде танымаған,
Кіреберіс жарыққа жарымаған.
Жалт қараса жай басып Алатаудай,
Кіріп келе жатты үйге алып адам.

Ағасы ақын,
ақынның несі бөтен?!
Келеді Абай ізімен көші бекем.
Мұзарт шыңның сияқты мұзбалағы,
Мұқағали мәссаған, осы ма екен?!

Күтеді адам үрзада үмітті алдан,
Апыл-ғұпыл сәтінде кіріп барған.
Зерек ойлы Зекеңнің мысы басып,
Мұқағали бір сәтке тұрып қалған.

Зекең айтты миықтан күліп алып:
– Теңіз толқын атады ыңыранып.
Сол теңіздің түбінде жатады алтын,
Балық көзге ілмейді мұны нағып?!

Терең бойлап қарасақ себебіне,
Ел бағасын береді өнеріңе.
Ең әуелі сондықтан ел-жұртыңның,
Жарата біл жиғанын керегіңе.

Болады адам бағы мен бейнеті егіз,
Түбімізге жетеді кей қатеміз.
Сенің жырың Алатау асқақтаған,
Менің жырым – тұңғиық бейне теңіз.

– Ақылына тамсанған талай текті,
Бәрі өткінші...
Беймарал Абай да өтті.
Сол Абайды сабаған өзіміз ғой,
Өкпелеме өзіңе!
... солай депті!

Солай депті ұстазым ұлы ақынға,
– Сыналады мықтылар сұрапылда.
Сол биікке шығады арып-ашып,
Болса кімнің адалдық мұратында.

Мұқағали сонан соң жайлап қана,
Депті: – арамшөп өседі қай бақта да,
Оны жұлып құртпаса бұл бағбанның,
Осалдығы емес пе,
Ойлап қара!

Жалын болып лауласа жыр кеудемде,
Мен еркелеп жүремін бір көргенде.
Қара өлеңнің емес пе қасиеті,
Тереңдік пен биіктік білгендерге.

– Ой-танымың әлгі айтқан дұрыс, Зеке,
Кейде алтыннан өтімді күміс, көке.
Таудай талант бұйырған таланына,
Тағдырыңыз ұқсайды құрышқа өте.

Осал емес!
Танытты тектілігін,
Отырмастан төкті кеп отты жырын.
Сынық қанат қырандай сыршыл ақын,
Құшағына көміліп кетті мұның...

Мұқағали мұзбалақ мәз болғасын,
Жақұт жырмен көмкерді сөз жалғасын.
Тілге оралды төкпе ақын Төлеген мен,
Отты жыры өзгеден озған Қасым...

... Атағы жоқ ол кезде жер жаратын,
Қыран әлі жаймаған кең қанатын.
Шүкіровтың үйіне осылайша,
Аттың басын тірепті сол жолы ақын.

ҚАРМАҚШЫДАҒЫ 
КЕЗДЕСУ

Бұл жырымды өткен ғасырдың 
сексенінші  жылдары Қармақшы ау
данын басқарған  ел ағалары Елеу Кө
шербаев пен Болатбек Сүлейме нов тің 
рухтарына арнаймын.

Автор.

... Мамыражай болатын майса мамыр,
Мәуе гүлдеп жатқан кез жайса тамыр.
Атағымды асырып алты Алашқа,
Алматылық ақын қып қойса Тәңір.
... Өстіп шомам қиялға ойша небір.

Бастықпаған тұсы әлі қаламымның,
Таудан беті қайтпаған талабымның.
Қармақшыға келгенін атақты ақын,
Редактор Амановтан жаңа білдім.
Шапағаты талайға тиген адам,
(Әзекеңдей бүгінде сирек адам),
Аупарткомның шешімін айтты бастық,
Үкілі үміт артқандай бейне маған.
– Әр сәт мұны жадыңа түй, жарығым,
Алла текке бермейді сый-дарынын.
Алматылық ақынға қосшы қылған,
Аупарткомның ұмытпа ұйғарымын.
Өн бойымда гольфстрим ағысы өтті,
Бастық маған ашуын тағы төкті.
Сүлейменов хатшыға сонан кейін,
Сүйреп әкеп қолымнан табыс етті.
Бет-жүзіме бір қарап сынай мені,
Сүлейменов Болатбек былай деді:
– Шахановтың көре алмай шапағатын,
Алматыда ақынның жүр-ай көбі...
Жастық шақтың қызықты күндері көп,
Аупарткомнан шыққан соң ілгерілеп,
Бөкең хатшы бастады қонақүйге,
– Шахановқа барамыз, жүр бері,– деп.
... Естеліктер есімде тұр көптеген,
Жаңа қанат қаққан мен жыр кептері ем.
Қармақшының басшысы Көшербаев,
Қонағы екен әлгі ақын құрметтеген.
Көшербаев болатын жан-жақты адам,
Саналы істі тек қана салмақтаған.
Қорқыт ата тұрғызып кесенесін,
Ақындарын айрықша ардақтаған.
Ізгі адамның ісі еді мұның бәрі,
Шешен еді сөйлесе шынындағы.
Тегін емес әйтеуір бүйрегінің,
Шахановтай шайырға бұрылғаны.
Елекеңнің ел біткен ет жақыны,
Көшелі еткен керексе көпті ақылы.
Көп күттірмей  шақыртқан 

Мұхтар сынды,
Қармақшыға сүйікті кепті ақыны.
Атақ-даңқы ол кезде бұлтқа жақын,
Өлеңіне айызы жұрт қанатын.
Көшербаев шақыртқан келді осылай,
Қармақшыға Шаханов Мұхтар ақын.
Бір хатшысы аупартком Бөкең ағам:
– Тайыз болса талабың өте жаман.
Деп жеңімнен сүйрелеп сыртқа ап шықты,
– Мақсатына жігерлі  жетеді адам.
Тосады әлі асулар жолда құзар,
Отыздағы шағың бұл орда бұзар.
Шапағатын көрмесе алтын күннің
Сөгілер ме Сырдың да онда мұзы ал.
Лауламайды ұшқынсыз онда жалын,
Жасық болсаң жігітім, болмағаның.
Өмір өзі көрсетіп келе жатыр.
Бір адамды бір адам қолдағанын.
Тау басынан көргенде талаптыны,
Тағы да ойға шомасың қарап мұны.
Тасқа тастап баулиды қыран құстар,
Темір қанат, қан түбіт қанаттыны.
... Үміт... күдік кеудемде тайталасты,
«Жырың нашар» деп сынын 

айта ма ащы?!
Келген кезде ар жақтан Мұхтар ақын,
Бөлмесінің есігін айқара ашты.
...Есіме алам сонау бір алыс жылды,
Мен сияқты лаулатқан жаңа ұшқынды.
Бір кездері Болатбек Сүлейменов,
Мені Мұхтар ақынға таныстырды.
«Шатпағымды» ұсынған қарап тұрып,
– Ұзақ жолға шығыпсың талап қылып...
Жеткіліксіз жай ғана ақын болу, –
Деді маған саусағын қадап тұрып,
...Жарық көрді «Жалында» сол топтамам,
Тағдырыма сыйлаған қанатты үміт.
...Көп еді аға алдымда өмір көрген,
Інісіне отты үміт, сенім берген.
Сол ағалар тап қазір жоқтың қасы,
Бір кездері жырыма көңіл бөлген.
... Жасыл кілем жапқан тұс жер біткенді,
Кездесуді осынау ел күткен-ді.
Шопандардың тойына Шахановты,
Ертеңіне Елекең ертіп келді.
Ұшқан құстай жазғанда жұрт қанатын,
Сахнада саңқылдап Мұхтар ақын,
Жатқа соқты бірғауым жаңа жырын,
Әсіресе ұғымы ұлтқа жақын.
«Бәрекелді-ай» көпшілік десті бәрі,
Балладасын «Ғайшадай» естіп әрі.
Қолын сілтеп қозады Мұхтар ақын,
Тарқамайды ел-жұрттың еш құмары.
Жалт-жұлт еткен ұшқыны жанарының,
Сыйлады қыз ақынға дала гүлін.
Ұзақ уақыт қол соғып тұрды жырға,
Жайлаудағы қалың ел қара құрым.
Түс ауғанын бір кезде енді аңғарып,
Ақынды әзер босатты толған халық.
Арасында кейбіреу кітабына,
Қолтаңба алып үлгірді жолдан барып...
...Өтті арада қырық жыл бері сонан,
Қасиетті Қармақшы тегіс аман.
Қармақшыда қадірлі Мұхтар ақын,
Сол ағалар танытқан мені саған.
Қуантпаған кез жұртты атым әлі,
Арман алға адамды шақырады.
Мені Мұхтар ақынға табыстырған,
Рахмет, Қармақшы топырағы!
... Талай ақын талабын талдырып бір,
Жетсем деген ұлы Абай – мәңгілік жыр.
... Қармақшыда болатын сол кездесу,
Әлі күнге жадымда жаңғырып тұр.

АҚЫНДАР 
ТУРАЛЫ АҢЫЗ

Ақындарын сақтай алмаған халық 
құриды.

Өтежан Нұрғалиев.
...Баяғы өткен заманда,
Өркөкірек, мейірімі жоқ адамға
Қабағынан қар бүріккен таудағы,
Қатал патша тұрып жатты қамалда...

Шың басында, шыға алмайтын жау маңға,
Қыран құстар қалықтаған тауларда.
Мамыражай мекендепті патшалық,
Жиделбайсын, Жерұйық бір ауданда.

Мұзарт шыңды  мекен еткен о несі?!
Ұшқан құстың ұясы осы, елі осы.
Жете алмаған қияндағы қамалға,
Жауларының жерден атқан жебесі...

Өркениет із салмаған сыртқы ана,
Жұмбақ болған жердегі ел-жұртқа да.

Тас қамалдың төрт бұрышын күндіз-түн,
Күзетеді екен қою бұлт қана...

Талай сыр бар таудың жақпар тасында,
Әскері бар сайыпқыран қасында.
Патша болса тұрып жатты алаңсыз,
Бұлт жамылған биік таудың басында...

... Жылдар жайлап өте берген деседі,
Бүгін жалған сияқтанып кешегі.
... Бірде патша құлағына жетіпті,
Ақылсыздау уәзірдің өсегі.

Сонан дереу шақыртып ап табанда,
– Айт шыныңды, – депті патша – қамалда
Ақын деген кетті депсің көбейіп,
Жарлығымды айт, жинап елді алаңға!

...Уәзірін патшасы ылғи мақұлдар,
– Алдиярым, тағы айтатын датым бар.
– Айт, айт, – дейді ашуланған патшасы,
– Айтсам нағыз дұшпаның – сол ақындар!

Алдиярдың жарлығын кім бөгейді?!
«Ақын елде... деді-ау, мүлде көбейді...»
Тау басында қадірі жоқ қарға көп,
Қырандар аз...
бұған патша не дейді?!

Адалдықтың ақ туындай арманы,
Отты жыры – осып түсер қанжары.
– Қамаңдар, – деп бұйырыпты – зынданға,
Ақындарды іздеп тауып ал-дағы.

Өлеңімен өмір кешкен бұл маңда,
Ақын біткен тасталды өстіп зынданға.
– Ақынсың ба? – деп сұрапты олардан,
Патша ұйқыдан таң азанда тұрғанда.

...Қабыл болып қатал патша тілегі,
Тас зынданның түбінде үнсіз тұр еді.
Жайбарақат отырыпты жыр жазып,
Жалғыз қалған қамаудағы біреуі.

Уәзірі тақаса да найзасын,
Әлгі ақынның жүзі ерекше жайнасын.
Соны көріп «тимеңдер» деп алдияр,
Белгі берді шайқап қана жай басын.

– Ақынсың ба, мойындауға хақың бар,
Десе патша бас шайқапты пақырлар.
Сонда патша депті: – мынау зынданда,
– Намыстарың оянғанша жатыңдар!

...Өмір талай салады әлі көкпарға,
Армандайды заңғар көкті көп қарға.
Ез болудан асқан қорлық жоқ жанға,
...Келді патша осындай бір тоқтамға.

Өнеріне адалдығы сезілген,
Өлеңіне адалдығы сезілген.
Сонда патша уәзірге ақырды:
– Шын ақынды көрдің бе деп көзіңмен.

Амал нешік тұлпар озып өрлесе,
Жабылардан жалыққан бұл ел неше...
– Жасықтарға жазам осы, зынданнан,
Шығарыңдар шын ақынды ендеше!

Нағыз ақын наһан жүрек күткен ел,
Ізгіліктің туын биік тіккен ол.
Қорқақтары бұғып шындық алдында,
Ар-намысын табанға сап сырт берер.

Ұласатын ұшқан көкте қазға үні,
Ақындар-ай, мақталса сәл мәз жыры.
Қалайының, мыс пен жездің көптігі,
Шын алтынның заңды шығар аздығы.

Ең құрметті елден алған шын бағаң,
Кешірмейді әлсіздерді бұл қоғам.
Ақын – елдің абыройы, намысы,
Асқақ рух, Ақиқатты жырлаған.

Әттең, бүгін болып жүрміз барға мәз,
Есек тұлпар,
Бола алмайды қарға қаз.
Қай кезде де ар-намысы асқақтау,
Махамбеттей нағыз ақын болған аз.

...Бағалаған шын ақынның өлеңін,
Депті патша: – Өнеріңе сенемін!
Өжеттігің үшін сұлу қызымды,
Қамалыммен қоса саған беремін!!!

***
...Өлеңнің бар сауабы мен обалы,
Қасиетін білген ақын бағалы.
кеше солай...
керек болса ертең де,
Ел есінде нағыз ақын қалады.

МАХАББАТ ӨТКЕЛІ
...Әр өлкенің өзіне тән тамаша аңыз... 

тарихы болады,
Оны өшіре алмайды уақыт ұйтқи 

соққан бораны.
Теңіз деген теңіз емес тереңдігі  болмаса,
Тау емес ол шыңдарына  қыран 

құстар қонбаса.

Бүгінің мен ертеңіңнің қадірі жоқ 
қарағым-ау, өткенсіз,

Талдар бүршік жара алмайды жайма шуақ 
көктемсіз.

Адам үшін ғұмыр қысқа, 
құм сағаттай келте күн,

Сондықтан да өткенін еш ұмытпа дос, 
өзің туған өлкенің.

Сол сияқты адал достық, шын махаббат 
жайлы аңыз,

Жасай берер санамызда жүрсек те осы 
қайда біз.

Мәңгі сонан Қыз Жібек пен Төлегендер, 
Қозы менен Баяндар,

Жүрегінде сезімі жоқ жандар сорлы, 
аяңдар!

Ажалға да басын тіккен сүйгені үшін 
аз ба жан?!

Жүрегінде Махаббаттың оты өлгенше 
лаулап жанып маздаған.

Көзді, аяқты, қолды да Алла жаратыпты 
қос-қостан,

Қыз бен жігіт қосарланып қос жүректер 
достасқан.

Ертеменен ең алдымен еститін ел әсем 
әнін – ұранын,

Қалқиып тұр керек болса әне екі құлағың!

Тіршілікте сүреді өмір адам да, 
аң да екеу боп,

Шексіздікті тұрады тек Ай, 
Күн жалғыз мекендеп.

...Алдымызда асау дария. Арғы бетке өте 
алмаймыз өткелсіз,

Бір-біріне байланысты, төңірекке 
қараңызшы еппен сіз.

Бір сезім  бар күйіп-жанып 
қос жүректен от алған,

Міне, осынау сезім нағыз махаббат 
деп атанған.

Түсінбейді бұл сезімді лаулап, 
жанып сүймеген,

Махаббаттың отына шын 
қанаттары күймеген.

Мұхиттан да мұңы терең,
Шыңнан биік соншалық,
Оған мүлде жете алмайсың 

оңай тұстан жол салып...
Талай жанның жыққан жолда сорға атын.
Махаббаттың кеудеңдегі сөндірме сен 

мәңгі отын.
Адам қанша ақыреттің азабына төзбеген,
Ол аңызды мүмкін емес жеткізуім құр 

әншейін сөзбенен.

...Сонан бері талай дәуір өтіп кеткен 
болса да,

Қарт Аралдың қойнауында тұнған 
аңыз қаншама.

Соның бірін жырыма алтын арқау 
етіп жан сала,

Айтып бүгін берсем деймін оқырманым, 
баршаңа.

...Сол аңызды қазір міне, қаншама жыл 
өткеннен соң еске алдым,

«Шулаған жар» арғы беті толқын 
атқан Қосжардың.

Қара қасқа тұлпар мінген 
Қамбар батыр атақты,

Асырапты жар басында жиырма шақты 
үй жатақты.

Мекені оның жазық дала, дүбірлеткен 
Қара қасқа ат тегісін,

Алыс емес айдын көлден «Мөңке басат»... 
«Шөмішің».

Онан бергі «Қара басат», 
сазан жүзген «Саркөлі»,

...Міне, осындай қасиетті қарт Аралдың 
бар шері.

...Келе жатқан жау хабарын шалған 
Әзімбай құлағы,

Көштің басын саумал ауа Сарыарқадан 
Сырға қарай бұрады.

Арып-ашып айдалада қашқан 
байдың көшіне,

Аң аулаған Қамбар жолай 
кездеседі кешіге.

Қарттан ұққан жол үстінде қысқа ғана 
мән-жайды,

(Күймедегі қыз аңшыдан мүлде 
көзін алмайды).

Көшті бастап әкеледі көлдің қарсы 
бетіндегі  Қосжарға,

Қашқан жұртты жайғастырып болғаннан 
соң  Қамбар батыр Қостарға

– Біздің ауыл анау, – деген қоштасарда 
жарды нұқсап қолымен,

...Сөйтіп батыр кете барған көрінеді  
бұрынғыша жөнімен.

...Былай шыға біраз іркіп 
Қара қасқа ат басын,

Ойға шомып тұрып қапты, қаққан қыз кім 
жүрегінің қақпасын?!

Бір көргеннен бір-біріне ғашық болған 
жан аз ба?!

Ешқашанда махаббаттың ережесі 
түспеген еш қағазға.

Ашылмаған аралдай ол мүлде 
жұмбақ тақырып,

Әкетті оны тәтті сезім тереңіне батырып.
Қыздың көзі шоқ түсірді тұңғыш рет 

жүрегіне Қамбардың,
Бәлкім, бәлкім, осы шығар ақ желкенін 

кергені асыл арманның.

Махаббаттың көзі соқыр болғанымен 
көңілі оның көреген,

Қыз жанары аумайтұғын атқан  
мерген жебеден.

Мұратына жете алмайды бірін-бірі 
түсінбеген, ұқпаған,

Заңғар құздан  құлап кетсе, 
өкінбейді түк те оған.

...Бірте-бірте түсті батыр Назым жаққан 
сол отқа,

Тұра алмайды  көре алмаса ай түгілі, 
оны апта.

Енді бөгет бола алмайды екеуіне 
асқар шың,

Тұңғиық су ... тұман түгіл, 
табан тайған тастар шын.

...Қамбар болса арғы жаққа 
ат жүздіріп баратын,

Ол барарда қыз жаққан шам таяз тұста 
жанатын.

Бұл кездесу байқауынша 
біраз күнге созылды,

Шектеу сірә мүмкін бе екен мұндай 
асыл сезімді.

...Міне сұмдық!
Қыз жеңгесі ол да сырттай сүйіп жүрген 

Қамбарды,
Талай мәрте тосты жолын, 

бірақ текке алданды.
Сонан сұмдық бір іске тез белін кенет 

байласын,
Аяр әйел бүгін түнде асырмақшы жүзеге 

өз айласын.

...Шам ілінген жібін үзіп ығызады қопаны,
Қамбар болса шамға қарай жүзіп 

келе жатады.
Махаббаттың аз емес-ау, жолын тосқан 

Бекежан мен Қодары,
Болған талай және сөзсіз 

қай кезде де болады.

Болмаса олар Төлеген мен 
Қозы тірі болар ма?!

Қыз жеңгесі қылығы да кетеді 
ұқсап Қодарға.

...Көз түрткісіз қою тұман бүгін әттең 
көл жапқан,

Есекқырған жұлдыз ауған түн ортасы, 
ел жатқан.

Ат жүздіріп келе жатты батыр 
жігіт аңдасаң,

Жылт-жылт етіп шақырады қопаға ілген 
алда шам.

Арам ісін осылайша іске асырмақ 
аяр жан,

Бір сұмдықтың соңғы сәті бірте-бірте 
таянған...

Қыз Назымға құстай ұшқан 
Қамбар батыр қиялы,

Көп жүзгеннен кетіпті еріп 
Қара қасқа ат тұяғы.

... Сәлден кейін терең суға кетті 
батып ақырын,

Ақтық сәтте ат үстінен жазбастан 
ол тақымын.

...Ертеңіне ел шулады, еңіреді басын 
тауға, тасқа ұрып,

Мұны есіткен Назым сұлу сұм ажалға 
бас тігіп.

Биік жардың көлге төнген шығып 
алып басына,

Қарғып кетті, қарғып кетті көлге 
қарай асыға.

Махаббаттың мен білетін мысалы 
бұл мысқалдай,

О, Жаратқан, Қыз Назымға бітті кенет 
күш қандай.

Екеуі енді о дүниеде бірге болсын 
ел деген,

Қос ғашықты судан тауып 
бір молаға жерлеген.

...Жалғыз соқпақ «Шулағанның» 
ту басына өрлеген,

Қамбар-Назым бейіті онда орын тепкен 
көлденең.

Көп кешікпей қайғы-мұңнан жасқа 
толып етегі,

Еңіреген ел жарды сол «Шулаған» 
деп атандырып кетеді...
***

Махаббатқа жеткізетін өткел жалғыз, 
болсаң батыл, сенімді,

Нар тәуекел!
Нағыз ғашық қыз-жігіт, бу беліңді.
Онда жол жоқ қорқақтарға,
Тайғақтарға табаны,
Астында өткел ағысы зор асау 

өзен ағады...
«Тәуекел» деп буып белін, 

терең суға беттемейді кез келген,
Ешқашанда шықпайды ерлік екі жүзді 

сатқындардан, ездерден.
Не болмаса көрдің бе ан-оу биік таудың 

шың-құзын,
Шыға алмайды жігері жоқ, ынжық 

туған ұл-қызың.
Сүйгені үшін ондайларды тау басынан 

секіреді дей көрме,
«Сүю... күю ойыншық» дейді ойсыз 

сорлы кей пенде.
Махаббаттың жолы жұмбақ, 

нағыз өзі азаптың,
Білгенге осы қияметті қыл көпірі 

тозақтың.
Онан аман өте алмайды су жүректер, 

пасықтар,
Мен бақытты болуыңа тілектеспін 

адал ойлы ғашықтар!

Толыбай АБЫЛАЕВ,
Қазақстан Жазушылар одағының 

мүшесі, Ж.Әбдірашев атындағы 
әдеби сыйлықтың лауреаты

ТОЛЫБАЙ АБЫЛАЕВ – 70

Мезгіл отымен маздаған жырлар
 Қазақ поэзиясында өзіндік өрнегі бар ақын, Ж.Әбдірашев атындағы 

әдеби сыйлықтың иегері, Арал перзенті Толыбай Абылаев – «Арал көшіп 
келеді», «Арал атлантидасы» секілді жыр кітаптарымен биік ақындық 
қарымын танытқан қаламгер.

Теңіз жыршысы биыл жетпіс жасқа толып отыр. Оның өлеңдеріндегі 
оймақтай ойдан ұшқындаған от кез келген кеуденің сезімін маздатып 
әкететін қасиетке ие.

Біз бүгін ақын мерейтойы қарсаңында оның балладаларын оқырман 
назарына ұсынып отырмыз.



«Сыр бойы», «Кызылординские вести», 
«Ақмешіт апталығы», «Ақмешіт жастары» 

және ауданның барлық басылымдарына 
хабарландыру орналастырғыңыз келсе: 

70-00-52  телефон ы арқылы байланысуға 
болады. E-maіl: smjarnama@mail.ru

1-тарау. Жалпы ережелер

1. «Қазақстан Республикасы Прези-
ден тінің «Байқоңыр» кешеніндегі ар-
нау  лы өкілінің қызметін қамтамасыз 
ету басқармасы» коммуналдық мемле-
кет тік мекемесі (бұдан әрі - Қазақстан 
Республикасы Президентінің «Байқоңыр» 
кешеніндегі арнаулы өкілінің қызметін 
қамтамасыз ету басқармасы) Қазақстан 
Республикасы Президентінің «Байқоңыр» 
кешеніндегі арнаулы өкілінің қызме тін 
қамтамасыз ету, Қазақстан Республика-
сының заңдық құзыретiн және Байқоңыр 
қаласының аумағында тұратын Қазақ-
стан Республикасы азаматтарының 
конс титуциялық құқықтарын сақтауға 
бай ланысты қазақстандық-ресейлiк уағ-
даластықтарында айқындалған мәселелер 
бойынша «Байқоңыр» кешенiнде мемле-
кеттiк саясатты жүзеге асыру және Қа-
зақстан Республикасының орталық жә-
не жергiлiктi атқарушы органдарының 
бар лық аумақтық бөлiмшелерiнiң ке лi-
сiп жұмыс iстеуiн қамтамасыз ету сала-
ларындағы функцияларды жүзеге асыруға 
Қызылорда облысының әкімдігі уәкілет-
тік берген Қазақстан Республикасының 
мемлекеттік органы болып табылады.

2. Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасының ведомстволары жоқ.

3. Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасы өз қызметін Қазақстан Рес-
публикасының Конституциясына және 
заңдарына, Қазақстан Республикасы Пре-
зиденті мен Үкіметінің актілеріне, өзге де 
нормативтік құқықтық актілерге, сондай-
ақ осы Ережеге сәйкес жүзеге асырады.

4. Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасы коммуналдық мемлекеттік ме-
кеменің ұйымдық-құқықтық нысанында-
ғы заңды тұлға болып табылады, 
Қа зақстан Республикасының Мемлекеттік 
Елтаңбасы бейнеленген мөрі және атауы 
қазақ және орыс тілдерінде жазылған 
мөртабандары, белгіленген үлгідегі блан-
кілері, Қазақстан Республикасының заң-
намасына сәйкес қазынашылық органда-
рында шоттары бар.

5. Қазақстан Республикасы Прези-
ден тінің «Байқоңыр» кешеніндегі ар-
нау лы өкілінің қызметін қамтамасыз ету 
басқармасы азаматтық-құқықтық қаты-
настарды өз атынан жасайды.

6. Қазақстан Республикасы Прези-
дентінің «Байқоңыр» кешеніндегі ар-
наулы өкілінің қызметін қамтамасыз ету 
басқармасы Қазақстан Республикасының 
заңнамасына сәйкес уәкілеттік берілген 
жағдайда ол мемлекеттің атынан аза-
маттық-құқықтық қатынастардың тарапы 
болуға құқылы.

7. Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасы өз құзыретінің мәселелері бо-
йынша заңнамада белгіленген тәртіппен 
Қазақстан Республикасы Президентінің 
«Байқоңыр» кешеніндегі арнаулы өкі-
лінің қызметін қамтамасыз ету бас қар-
масы басшысының бұйрықтарымен және 
Қазақстан Республикасының заңна ма-
сында көзделген басқа да актілермен 
ресімделетін шешімдер қабылдайды.

8. Қазақстан Республикасы Прези-
дентінің «Байқоңыр» кешеніндегі ар-
нау лы өкілінің қызметін қамтамасыз ету 
басқармасының құрылымы мен штат 
санының лимиті Қазақстан Респуб ли-
касының заңнамасына сәйкес бекітіледі.

9. Заңды тұлғаның орналасқан жері: 
индекс 468320, Қазақстан Республикасы, 
Қызылорда облысы, Байқоңыр қаласы, 
Абай даңғылы, 16.

10. Осы ереже Қазақстан Респуб-
ликасы Президентінің «Байқоңыр» кеше-
ніндегі арнаулы өкілінің қызметін қам-
тамасыз ету басқармасының құрылтай 
құжаты болып табылады.

11. Қазақстан Республикасы Прези-
ден тінің «Байқоңыр» кешеніндегі арнау-
лы өкілінің қызметін қамтамасыз ету 
басқармасының қызметін қаржыландыру 
Қазақстан Республикасының заңнамасына 
сәйкес жергілікті бюджеттен жүзеге 
асырылады.

12. Қазақстан Республикасы Пре-
зидентінің «Байқоңыр» кешеніндегі ар-
наулы өкілінің қызметін қамтамасыз 
ету басқармасына кәсіпкерлік субъек ті-
лерімен Қазақстан Республикасы Пре-
зидентінің «Байқоңыр» кешеніндегі ар-
наулы өкілінің қызметін қамтамасыз 
ету басқармасының өкілеттіктері болып 
табылатын міндеттерді орындау тұрғы-
сынан шарттық қарым-қатынас жасауға 
тыйым салынады.

Егер Қазақстан Республикасы Пре-
зи дентінің «Байқоңыр» кешеніндегі 
арнаулы өкілінің қызметін қамтамасыз 
ету басқармасына заңнамалық актілермен 
кіріс әкелетін қызметті жүзеге асыру 
құқығы берілсе, онда алынған кіріс, 
егер Қазақстан Республикасының заңна-
масында өзгеше белгіленбесе, мемлекеттік 
бюджетке жіберіледі.

2-тарау. «Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз 

ету басқармасы» коммуналдық 
мемлекеттік мекемесінің мақсаттары мен 

өкілеттіктері

13. Мақсаттары:
1) Қазақстан Республикасының Пре-

зидентi айқындайтын мемлекеттiң iшкi 
және сыртқы саясатының негiзгi қағи-
даларын «Байқоңыр» кешенiнде орна-
ласқан қазақстандық мемлекеттiк билiк 
органдарының iске асыруы жөнiндегi 
жұмысты жүргізу;

2) «Байқоңыр» кешенiнде ұлттық 
қауiпсiздiктi қамтамасыз ету, сондай-ақ 
өңiрдегi саяси, әлеуметтiк және эко но-
микалық жағдай туралы аналити калық 
материалдар әзірлеу.

14. Өкілеттіктері:
1) құқықтары:
Қазақстан Республикасы Президен-

тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасы өзiне жүктелген мiндеттердi 
жә не өзiнiң функцияларын жүзеге асыру 
үшін заңнамада бекiтiлген тәртiппен:

мемлекеттiк органдардан, ұйымдар-
дан, олардың лауазымды тұлғаларынан 
қажеттi ақпараттар мен материалдарды 
сұрауға және алуға;

өз құзыретіне кіретін мәселелер 

бойынша кеңестер, семинарлар, конфе-
ренциялар өткізуге;

қолданыстағы заңнамада қарасты-
рылған өзге де құқықтарды атқаруға құ-
қы лы;

2) Міндеттері:
заңды және негiзделген шешiмдер 

қабылдауға;
қабылданған шешiмдердiң орын-

далуын бақылауды қамтамасыз етуге;
жеке және заңды тұлғалардың Қа-

зақстан Республикасы Президентінің 
«Байқоңыр» кешеніндегі арнаулы өкілінің 
қызметін қамтамасыз ету басқармасына 
жолдаған өтініштерін қарауға, олардың 
орындалуын бақылауға, Қазақстан Рес-
публикасының заңнамасында белгіленген 
жағдайларда және тәртіппен олар бо-
йынша жауаптар беруге;

жеке тұлғаларды және заңды тұл-
ғалардың өкілдерін қабылдауды ұйым-
дастыруға;

қолданыстағы заңнамада қарасты-
рыл ған өзге де міндеттерді іске асыруға 
міндетті.

15. Функциялары:
1) «Байқоңыр» кешенінің үйлестіру 

кеңесімен, Қазақстан Республикасының 
және Ресей Федерациясының мемле-
кеттік органдарымен, мемлекеттік ме ке-
мелерімен, ұйымдарымен және ла уазымды 
адамдарымен, сондай-ақ Байқоңыр қаласы 
әкімшілігінің басшы сымен, өз қызметін 
«Байқоңыр» кешенінде жүзеге асыратын 
басқа да мемлекеттердің органдарымен 
және ұйымдарымен өзара іс-қимыл жасау;

2) Қазақстан Республикасы Пре-
зидентінің «Байқоңыр» кешеніндегі ар-
наулы өкілінің қызметін жүзеге асыру 
үшін «Байқоңыр» кешенiнде тұратын әрi 
жұмыс iстейтiн Қазақстан Республикасы 
азаматтарының мүдделерiнде «Байқоңыр» 
кешенi инфрақұрылымының жұмыс iс-
теуiн қамтамасыз ету бойынша Қазақстан 
Республикасы мен Ресей Федерациясының 
арасында өзара түсiнiстiктi нығайту, ын-
тымақтастықты дамыту, «Байқоңыр» ке-
шенi жөнiндегi Қазақстан Республикасы 
мен Ресей Федерациясы арасындағы ха-
лықаралық шарттық-құқықтық базаның 
мониторингiн жүргiзу бойынша қажетті 
материалдардың әзірленуін қамтамасыз 
ету;

3) азаматтар мен ұйымдардың Конс-
титуцияның, Қазақстан Республикасы 
заң дарының, Қазақстан Республикасы 
Пре зидентi актiлерiнiң, халықаралық 
шарт тардың және өзге де нормативтiк 
құ қықтық актiлерiнiң нормаларын орын-
дауына жәрдемдесу;

4) олардың қызметiне жалпы үй-
лестiрудi қамтамасыз ету мақсатында 
«Байқоңыр» кешенiнде жұмыс iстейтiн 
Қазақстан Республикасының мемлекеттiк 
органдары мен мекемелерiмен өзара іс-
қимыл жасау;

5) «Байқоңыр» кешеніндегі қазақ-
стандық мемлекеттік органдардың, меке-
мелердің және мемлекеттік қатысу үлесі 
бар ұйымдардың «Байқоңыр» кешенінде 
Қазақстан Республикасы заңдық құзы-
ретінің және Қазақстан Республикасы 
азаматтарының конституциялық құқық-
тарының сақталуын қамтамасыз ету жө-
ніндегі қызметінің мониторингін қам та-
масыз ету;

6) қоғамдық пiкiрдi зерделеу, өңiрдегi 
саяси және әлеуметтiк-экономикалық 
ахуалдың дамуына болжам жасау;

7) «Байқоңыр» кешенi аумағында 
тұратын азаматтардың өтiнiштерiн қарау;

8) мемлекеттiк органдардың Бай-
қоңыр қаласы әкiмшiлiгiмен, жергiлiктi 
өзiн-өзi басқару органдары мен қоғамдық 
және дiни бiрлестiктермен өзара iс-қимыл 
жасауын ұйымдастыру;

9) Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
жөніндегі материалдарды, ұсыныстарды 
және өзге де құжаттарды әзірлеу;

10) мемлекеттік бағдарламалар мен 
Байқоңыр қаласын, Төретам және Ақай 
елді мекендерін әлеуметтік-экономикалық 
дамыту жобаларының іске асырылуын 
жалпы үйлестіру мен бақылауды жүзеге 
асыруды қамтамасыз ету;

11) орталық және жергілікті ат-
қарушы мемлекеттік органдардың «Бай-
қоңыр» кешенінде Қазақстан Респуб ли-
касы заңдық құзыретінің және Қа зақстан 
Республикасы азаматтарының конс ти-
туциялық құқықтарының сақталу мәсе-
лелерін қозғайтын шешімдерінің жоба-
ларын келісуді қамтамасыз ету;

12) жергілікті мемлекеттік басқару 
мүддесінде Қазақстан Республикасының 
заңнамасымен Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз ету 
бойынша жергілікті атқарушы органдарға 
жүктелетін өзге де өкілеттіктерді жүзеге 
асырады.

3-тарау. «Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз 

ету басқармасы» коммуналдық 
мемлекеттік мекемесінің бірінші 

басшысының мәртебесі, өкілеттіктері

16. Қазақстан Республикасы Пре-
зидентінің «Байқоңыр» кешеніндегі ар-
наулы өкілінің қызметін қамтамасыз 
ету басқармасын басқаруды бірінші 
бас шы жүзеге асырады, ол Қазақстан 
Республикасы Президентінің «Байқоңыр» 
кешеніндегі арнаулы өкілінің қызметін 
қамтамасыз ету басқармасына жүктелген 
міндеттердің орындалуына және оның өз 
өкілеттіктерін жүзеге асыруына дербес 
жауапты болады.

17. Қазақстан Республикасы Прези-
дентінің «Байқоңыр» кешеніндегі ар-
наулы өкілінің қызметін қамтамасыз ету 
басқармасының бірінші басшысы Қа-
зақстан Республикасының заңнамасына 
сәйкес лауазымға тағайындалады және 
лауазымнан босатылады.

18. Қазақстан Республикасы Прези-
дентінің «Байқоңыр» кешеніндегі ар-
наулы өкілінің қызметін қамтамасыз ету 
басқармасының бірінші басшысының 
Қазақстан Республикасының заңнамасына 
сәйкес лауазымға тағайындалатын және 
лауазымнан босатылатын орынбасары 
(орынбасарлары) болады.

19. Қазақстан Республикасы Пре-
зидентінің «Байқоңыр» кешеніндегі ар-
наулы өкілінің қызметін қамтамасыз ету 
басқармасының бірінші басшысының 
өкілеттіктері:

1) өз өкілеттігін жүзеге асыру ке-
зінде Қызылорда облысы әкіміне, Қа-
зақстан Республикасы Президентінің 
«Байқоңыр» кешеніндегі арнаулы өкілі 

және жетекшілік ететін облыс әкімінің 
орынбасарына есеп береді;

2) өз құзыреті шегінде барлық мем-
лекеттiк органдарда және өзге де ұйым-
дарда Қазақстан Республикасы Пре-
зи дентінің «Байқоңыр» кешеніндегі 
ар наулы өкілінің қызметін қамтамасыз ету 
бас қармасын бiлдiредi;

3) еңбек қатынастары мәселелері 
өз құзыретіне жататын Қазақстан Рес-
публикасы Президентінің «Байқоңыр» 
кешеніндегі арнаулы өкілінің қызметін 
қамтамасыз ету басқармасының қызмет-
керлерін заңнамаға сәйкес қызметке 
тағайындайды және қызметтен босатады;

4) «Байқоңыр» кешеніне қатысты 
стратегиялық және бағдарламалық құ-
жаттардың әзірленуін қамтамасыз етеді;

5) еңбек қатынастары мәселелері 
оның құзыретіне жататын Қазақстан Рес-
публикасы Президентінің «Байқоңыр» 
кешеніндегі арнаулы өкілінің қызме тін 
қамтамасыз ету басқармасы қызмет кер-
леріне заңнамада белгіленген тәртіппен 
тәртіптік жаза қолданады және көтерме-
леу шараларын қабылдайды;

6) бұйрықтарға қол қояды;
7) Қазақстан Республикасы Прези-

ден тінің «Байқоңыр» кешеніндегі арнау-
лы өкілінің қызметін қамтамасыз ету бас-
қармасы атынан сенімхатсыз әрекет етеді;

8) өз құзыреті шеңберінде шарттар 
жасасады;

9) Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету бас-
қармасының атынан сенімхаттар береді;

10) өз өкілеттіктерін ұйымдастыру 
және ішкі тәртіп мәселелері бойынша 
регламент қабылдайды;

11) сотта Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз 
ету басқармасының мүддесін білдіреді, 
Қазақстан Республикасы Президентінің 
«Байқоңыр» кешеніндегі арнаулы өкілінің 
қызметін қамтамасыз ету басқармасының 
атынан талапкер, жауапкер ретінде әрекет 
етеді;

12) сыбайлас жемқорлыққа қарсы 
іс-қимыл жөніндегі жұмысты ұйым дас-
тыруға дербес жауапты болады;

13) Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасының жұмысын ұйымдас ты-
рады, үйлестіреді және бақылайды;

14) Қазақстан Республикасы Прези-
дентінің «Байқоңыр» кешеніндегі арнау-
лы өкілі, Қызылорда облысы әкімі және 
облыс әкімдігінің актiлерi мен тапсыр-
маларын орындайды;

15) Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету бас-
қармасының құрылымдық бөлiмшелерi 
туралы ережелердi бекiтедi;

16) құзыретi шегiнде нормативтiк 
құқықтық актiлердiң жобаларын әзiрлеудi 
ұйымдастырады;

17) қызметтік этика нормаларының 
сақталуын қамтамасыз етеді;

18) азаматтарды жеке қабылдау 
кестесін Қазақстан Республикасы Прези-
дентінің «Байқоңыр» кешеніндегі арнаулы 
өкілімен бекітеді;

19) Қазақстан Республикасының заң-
намаларына қайшы келмейтін басқа да 
өкілеттіктерді жүзеге асырады.

Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасының бірінші басшысы болмаған 
кезеңде оның өкілеттіктерін қолданыстағы 
заңнамаға сәйкес оны алмастыратын тұлға 
жүзеге асырады.

20. Бірінші басшы өз орынбасар-
ларының өкілеттіктерін қолданыстағы 
заңнамаға сәйкес айқындайды.

4-тарау. «Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз 

ету басқармасы» коммуналдық 
мемлекеттік мекемесінің мүлкi

21. Қазақстан Республикасы Прези-
дентінің «Байқоңыр» кешеніндегі ар-
наулы өкілінің қызметін қамтамасыз ету 
басқармасының заңнамада көзделген 
жағдайларда жедел басқару құқығында 
оқшауланған мүлкi болуы мүмкiн.

Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасының мүлкi оған меншiк иесi 
берген мүлiк есебiнен қалыптастырылады.

22. Қазақстан Республикасы Прези-
дентінің «Байқоңыр» кешеніндегі ар-
наулы өкілінің қызметін қамтамасыз 
ету басқармасына бекiтiлген мүлiк ком-
муналдық меншікке жатады.

«Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасы» коммуналдық мемлекеттік 
мекемесіне қатысты коммуналдық меншік 
құқығының субъектісі болып «Қызылорда 
облысының қаржы басқармасы» мемле-
кеттік мекемесі табылады.

23. Егер заңнамада өзгеше көздел-
месе, «Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасы» коммуналдық мемлекеттік 
мекемесінің өзiне бекiтiлген мүлiктi және 
қаржыландыру жоспары бойынша өзiне 
бөлiнген қаражат есебiнен сатып алынған 
мүлiктi өз бетiмен иелiктен шығаруға 
немесе оған өзгедей тәсiлмен билiк етуге 
құқығы жоқ.

5-тарау. «Қазақстан Республикасы 
Президентінің «Байқоңыр» кешеніндегі 
арнаулы өкілінің қызметін қамтамасыз 

ету басқармасы» коммуналдық 
мемлекеттік мекемесін қайта 

ұйымдастыру және тарату

24. Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасын қайта ұйымдастыру және 
тарату Қазақстан Республикасының заң-
намасына сәйкес жүзеге асырылады.

Қазақстан Республикасы Президен-
тінің «Байқоңыр» кешеніндегі арнаулы 
өкілінің қызметін қамтамасыз ету бас-
қармасының қарамағындағы ұйымдардың 
тізбесі:

1) Қазақстан Республикасы Прези-
дентінің «Байқоңыр» кешеніндегі арнау-
лы өкілінің қызметін қамтамасыз ету 
басқармасының «Ғарыш-инфрақұрылым» 
коммуналдық мемлекеттік мекемесі.

Қызылорда облысы әкімдігінің 2022 жылғы 29 наурыздағы № 520 қаулысы

Жергілікті мемлекеттік басқарудың 
кейбір мәселелері туралы

«Мемлекеттік мүлік туралы» Қазақстан Республикасы 
Заңының 17-бабының 6), 7) тармақшаларына және «Мемлекеттік 
органдар мен олардың құрылымдық бөлімшелерінің қызметін 
ұйымдастырудың кейбір мәселелері туралы» Қазақстан 
Республикасы Үкіметінің 2021 жылғы 1 қыркүйектегі №590 
қаулысына сәйкес Қызылорда облысының әкімдігі ҚАУЛЫ 
ЕТЕДІ:

1. «Қазақстан Республикасы Президентінің «Байқоңыр» 
кеше ніндегі арнаулы өкілінің қызметін қамтамасыз ету 
басқармасы» мемлекеттік мекемесі «Қазақстан Республикасы 
Президентінің «Бай қоңыр» кешеніндегі арнаулы өкілінің 
қызметін қамтамасыз ету басқармасы» коммуналдық 
мемлекеттік мекемесі болып қайта аталсын.

2. «Қазақстан Республикасы Президентінің «Байқоңыр» 
кеше  ніндегі арнаулы өкілінің қызметін қамтамасыз ету басқар-
масы» мемлекеттік мекемесінің Ережесін бекіту туралы» 
Қы зылорда облысы әкімдігінің 2016 жылғы 10 қарашадағы 
№635 қаулысымен бекітілген «Қазақстан Республикасы 
Президентінің «Байқоңыр» кешеніндегі арнаулы өкілінің 

қызметін қамтамасыз ету басқармасы» мемлекеттік мекемесінің 
Ережесі осы қаулының қосымшасына сәйкес жаңа редакцияда 
жазылсын.

3. «Жергілікті мемлекеттік басқарудың кейбір мәселелері 
ту ралы» Қызылорда облысы әкімдігінің 2022 жылғы 9 
ақпандағы №485 қаулысы жойылсын.

4. «Қазақстан Республикасы Президентінің «Байқоңыр» 
ке шеніндегі арнаулы өкілінің қызметін қамтамасыз ету 
басқармасы» коммуналдық мемлекеттік мекемесі, «Қызылорда 
облысының қаржы басқармасы» мемлекеттік мекемесі және 
«Қызылорда облы сының экономика және бюджеттік жоспарлау 
басқармасы» мем лекеттік мекемесі заңнамада белгіленген 
тәртіппен осы қаулыдан туындайтын шараларды қабылдасын.

5. Осы қаулының орындалуын бақылау Қызылорда облысы 
әкімінің жетекшілік ететін орынбасарына жүктелсін.

6. Осы қаулы қол қойылған күнінен бастап қолданысқа 
енгізіледі.

Қызылорда облысының әкімі                  Г.Әбдіқалықова

Қызылорда облысы әкімдігінің 2022 жылғы 
«29 » наурыздағы № 520  қаулысына қосымша

Қызылорда облысы әкімдігінің 2016 жылғы 
10 қарашадағы № 635 қаулысымен бекітілген

«Қазақстан Республикасы Президентінің «Байқоңыр» кешеніндегі арнаулы өкілінің қызметін қамтамасыз ету басқармасы» 
коммуналдық мемлекеттік мекемесінің Ережесі

Хабарландыру
Арал-Сырдария бассейні бо-

йынша шектеулер мен тыйым са-
лулар:

Сағадан Түркістан облысының 
әкімшілік шека расына дейінгі 
Сыр дария өзенінде 1 сәуір мен 30 
мамырды қоса алғандағы аралықта, 
Қызылорда об лысының шегіндегі 
су айдындарында 20 сәуірден 10 
маусымды қоса алғандағы аралықта, 
Кіші Арал теңізінің су айлағында 
1 мамырдан 10 маусымды қоса ал-
ғандағы аралықта (Сарышығанақ 
және Бу такова шығанағында соны-
мен қатар, осы шыға нақтарды бай-
ланыстыратын сағаларда мұздың 
ыдырауынан бастап маусымның 
10-на дейін) балық аулауға тыйым 
салынады.

Сонымен қатар, артемияның 
көбеюі кезеңінде Өзбекстан Рес-
публикасының мемлекеттік шека-
ра  сына дейін Қазақстан Респуб ли-
касының аумағы шегінде Тұ щы бас, 
Чернышева шығанақтарын қо са 
ал ғанда, Үлкен Арал теңізінде 1 сә-
уір ден 31 шілдені қоса алғандағы 
ара лықта артемия жұмыртқаларын 
жи науға және дайындауға тыйым 
салынады.

Табиғат пайдаланушылардың 
на зарына: уылды рық шашу кезе-
ңінде жоғарыда көрсетілген мерзім-
де балық шаруашылығын жүргі зу ге 
арналған шартқа сәйкес бе кі тілген 
су айдындарында және (не месе) 
учаскелерінде балық ре сурс тарын 
қорғауды қамта масыз ету қажет-
тілігін назарларыңызға сала мыз.

Байланыс телефондары: 
8 (7242) 29-04-00.

Қызылорда облысының 
табиғи ресурстар және табиғат 

пайдалануды реттеу басқармасы

«ПетроҚазақстан Құмкөл Ресорсиз» акционерлік 
қоғамының әкімшілігі мен кәсіподақ комитеті компанияның 
жұмыскері, әкімшілік-шаруашылық бөлімінің жетекші 
инженер-энергетигі 

Ильясов Ануар Абдуалиұлының
дүниеден озуына байланысты марқұмның отбасына, 
бауырлары мен жақын туыстарына қайғыларына 
ортақтасып, көңіл қосын білдіреді.

Инфекция ги гиеналық та-
за лықтың төмен болуынан, 
азық-түліктен, жу ыл маған көк-
өніс терден, пі сі рілмеген сүттен, 
са пасыз та ғамдар пайдаланғаннан, 
шала пісірілген тағамдарды қол -
дану, сондай-ақ, ауызсуды қай -
нат пай ішкеннен, лас су ға түс кен-
нен жұғады.

Аурудың алғашқы белгі-
леріне іштің жиі-жиі өтуі, дене 
қызуының көтерілуі, сәбилердің 
емуден бас тартуы, асқа тәбеті 
болмау, шөл деу, құсу, бас ауру, 
жалпы әл сіздік, селқостық, 
мазасыздық, ауыр сыну жатады. 
Науқастың жиі құсып, іші өткен 
сайын жағдайы ау ыр лай түседі. 
Өйткені, орга низм өзіндегі тір-
шілікке қа  жетті су мен тұзды көп 
жо ғал  тады. Жоғарыдағы атал ған 
клиникалық белгілер пай да болса, 
мін детті түр де дәрігерге көріну 
ке рек. Мұн дай кезде дә рігер кел-
ген  ге дейін біраз уақыт кетеді. 
Сон    дықтан мүмкіндігінше ем 
жа    сай бастаған жөн. Ол үшін сұ -
йықты мол, көбірек іш кізген жөн. 

Антибиотик қол дануға бол май  -
ды, өйткені ау рудың кли ни ка лық 
сипатын өзгертеді, мұ ның өзі дұ-
рыс диагноз қоюды қиын да тады. 

Жоғалған сұйықтың ор нын 
тол тыру үшін ана сүті (нәрес-
те  лерге), айран, кү ріш суы, сұ-
йық шай, ки сель, қайнатылған 
жә не сал қын да тылған су, тұз-
ды-ми нералды су ерітіндісі – 
«Ре гидрон» ұнтағының 1 па ке ті 
қай  натылып, бөлме темпера тура-
сын да суытылып 1 литр суға да-
йын далады. Дайын ерітіндіні әр 
3-5 минут сайын ішу керек. Егер 
құс паса, аз-аздан жиі ішкізуге бо-
лады. Ерітінді әр күнге жа ңадан 
дайындалады.                                                                                                                         

Ішек инфекцияларының ал дын 
алу үшін азық-тү лік  сапасы өте 
ма ңызды. Бак териялар өміршең-
дігін сақтап қана қоймай, асқазан-
ішек жо лына кір қол, ластанған су, 
са пасыз азық-түлік арқылы түсіп, 
қарқынды түрде кө бейеді. Әсіресе, 
тұтынар ал дында термиялық өң -
деу ден өтпейтін тағамдар өте 
қа уіпті. Ондай тағамдарға салат-

тар, винегреттер, сондай-ақ же-
міс-жидек жатады. Жаз және күз 
маусымында сүт өнімдерінде бак-
териялар көбейеді. 

Кішкентай нәрестелерді ау-
рудан сақтау үшін қара па йым 
са нитарлық-гигие налық ере же-
лер ді ұстанып, тамақ тандырар 
жә не тамағын дайын дар алдында 
қолды сабындап жуу керек. Кей 
жағдайларда ауру өте ауыр түр-
де өтіп, өмірге қауіп ту дыруы 
мүмкін. «Ауырып ем із де генше, 
ауырмайтын жол ізде» деген сөз 
ешқашан да маңызын жоймайды. 

Назым ЖАЙПАНОВА, 
№1 қалалық емхана 

жұқпалы аурулар кабинетінің 
мейірбикесі

Ауырмаудың жолы – алдын алу
Жіті ішек инфекциялары – бактериялар, вирустар, 

қарапайымдылар тудыратын, балалар мен ересек адамдарда 
ішек қызметінің бұзылуымен (диарея) сипатталатын жұқпалы 
ауру. Ішек жұқпасы  әлемде ең көп таралған инфекциялардың 
қатарына жатады. Жұқпалы жіті ішек ауруларының бас 
көтеретін мезгілі – жаз айлары. Ішектің ауруға шалдығуы,  
іштің бұзылуы организмнің кейбір тағамдарды қорыта  
алмауымен  байланысты. 

Қоғамдық тыңдау өткізіледі
“EcoOilGroup” ЖШС 26.10.2021 №425 Қоғамдық тыңдауларды 

өт кізу ережелеріне сәйкес Қызылорда облысының Сырдария 
ауданында “Бұрғылау қалдықтары мен құра мын да мұнайы бар 
қалдықтарды қай та өңдеу, өндіріс және тұтыну қал дықтарын 
кәдеге жарату, сарқынды суларды тазарту учаскесі” жұмыс жобасы 
бойынша ашық жиналыстар арқылы қоғамдық тыңдаулар өткізі летіні 
туралы хабарлайды.

Қоғамдық тыңдауларды өткі зу 11.05.2022 ж. сағат 11.00-де Қы-
зылорда облысы, Сырдария ауданы, Алиакбаров көшесі, 20 мекен-
жайы бойынша басталады.

Тапсырыс беруші (бастамашы): “EcoOilGroup” ЖШС, Қызылорда 
қаласы, Хон Бен До көшесі, 150, пошта индексі: 120009, эл.пошта: 
dautov.kazbek@mail.ru

Жобаны әзірлеуші: “АртНефть СтройПроект” ЖШС, Қызылорда 
қаласы, Тәуке хан көшесі, 3. Тел.: 8-777-499-17-34 (8-771-822-31-23), 
эл.пошта: ansp@bk.ru

Қоғамдық тыңдауды ұйымдас тыруға жауапты: “Қызылорда об-
лысының Табиғи ресурстар және табиғат пайдалануды реттеу бас-
қармасы” ММ Жолдасбекова Ару жан, тел.: 8 (7242) 60-53-69.

Ескертулер мен ұсыныстарды қабылдайтын жергілікті атқарушы 
органның мекен-жайы: prd@korda.gov.kz

Жобалық материалдармен мына мекен-жай бойынша 
электрондық түрде танысуға болады: https://www.gov.kz/memleket/
entities/kyzylorda-tabigat (https://ecoportal.kz/), қағаз тасығышта мына 
мекен-жай бойынша: Қызылорда қаласы, Тәуке хан көшесі, 3.

Неғұрлым сұранысқа ие анық-
тамаларды мемлекеттік қызмет-
тер тізілімінен шығарылған жеке-
леген мемлекеттік қызмет тер 
бо йынша мәліметтерді «элект-
рон дық үкімет» порталында шы ғу 
құжатын басып шығару мүм кін-
дігінсіз ақпаратты қарау режи-
мінде көрсету жүзеге асырылған.

Шығу құжатын басып шы-
ғару мүмкіндігінің болмауы тех-
никалық ақаудың салдарынан 
емес, азаматтар мен мемлекеттік 
органдардың арасындағы артық 
қағаз айналымын жою мақсатында 
жасалған.

Цифрлық даму, инновациялар 
және аэроғарыш өнеркәсібі ми -
нистрінің «Қа зақстан Респуб-
ликасы Бас про куратурасының Құ-
қықтық ста тис тика және арнайы 
есепке алу жөніндегі комитеттің 
есебі бо йынша тұлғаның әкім-
шілік құ қық бұзушылық жасауы 
туралы мәлімет беру» мемле-
кеттік қызметі оны толықтай авто-
маттандыруға және портал дың 
жеке кабинеті ар қылы ұсынуға 
бай ланысты МҚТ алынып тастал-
ған.

Құқықтық статистика және 
арнайы есепке алу органдарымен 
мемлекеттік қызметтің енді 3 түрі 
көрсетіледі:

– соттылықтың болуы не бол-
мауы туралы анықтама;

– мұрағаттық анықтама;
– прокуратура органдарынан, 

тергеу және анықтау органда-
рынан шығатын ресми құжаттарға 
апостиль қою туралы анықтама.

Бұл процесстің автоматтан-
дырылуы мемлекеттік корпора-
цияны және қызмет берушінің 
кеңсесін айналып өтіп, ЖСН 
бойынша онлайн режимде аза мат-
тардың әкімшілік анықта ма сын 
алуға мүмкіндік берді. Анықтама 
алу уақыты 3 жұмыс күнінен 15 
минутқа дейін қысқарды.

Сонымен қатар, «Анықтаманы 
үшінші тұлғамен алу сервисі» 

және eGov mobile арқылы әкім-
шілік анықтаманы үшінші тұл-
ғамен алу мүмкіндігі жүзеге асы-
рылған. 

Бұдан басқа, өзіңнің ЖСН 
және жеке бас куәлігінің нөмірін 
енгізе отырып, көрсетілген ақпа-
раттарды еркін қолжетімділікте 
«Өзіңнің айыппұлыңды біл» атты 
қосымшадағы комитеттің http://
qamqor.gov.kz сайтынан алуға 
болады, Бүгінгі күнде біздің үш 
мем лекеттік қызметімізді оңай-
латып және жеделдетіп порталдан 
алу ға болатын мүмкіндік жүзеге 
асы рылған. 

«Соттылықтың бо луы не бол-
мауы туралы анықтама беру» 
мем лекеттік қызметі то лықтай 
авто маттандырылған. Мем лекет-
тік қызмет көрсетуге құ жаттар 
қабылдау және нәтижесін беру 
портал арқылы жүзеге асы-
рылады. 

Жүргізілген бұл жұмыс аза-
мат тардың сұрауларының көп бө-
лігін үйден шықпай, 10 минут тың 
ішінде алуға мүмкіндік берді. 

Қызметті оңтайландыру ая-
сын да азаматтарға оны ұялы бай-
ланыстың абоненттік қондыр ғы-
лары арқылы, яғни порталдың 
ұялы түрі арқылы алу мүмкіндігі 
ұсынылған. 

Азаматтар үшін тағы да 
бір ыңғайлылық – мемлекеттік 
корпорацияның фи лиалдарының 
мекенжайын таң дай отырып, шет 
елге шығу үшін анықтамаға сұ-
рауды электронды түрде беру 
мүм кіндігі, қағаз жү зінде алуға 
өтініш білдіру. Бұрын сұрау тек 
қа ғаз жүзінде міндетті түрде мем-
лекеттік корпорацияға барып 
жолданатын. 

Порталда «Анықтаманы үшін-
ші тұлғамен алу сервисі» көмегі-
мен сұрау салған бастамашы 
өз бетінше егер бұл тұлғаның 
келісімі болған жағдайда, басқа 
тұлғаға қатысты электрондық сұ-
рау жолдай алады. Электрондық 

анықтама алуға мемлекеттік кор-
порацияның фронт-кеңсесіне аза-
маттарды жіберудің қажеті жоқ. 

Анықтаманы «EgovKzBot» 
қо сып Telegram мессенджері кө-
мегімен де алуға болады. Анық-
тама алу үшін азаматтардың мо-
бильді базасына тіркелу керек. 

Соттылықтың болуы не бол-
мауы туралы анықтаманы апос-
тильмен беру бізге оны аза-
маттарға композитті беруге 
мүм кіндік берді, яғни «бір өті-
ніш» қағидаты бойынша. Бұл 
үшін композитті қызмет алуға 
өті нішті электронды түрде беру, 
электрондық үкіметтің төлем 
шлю зінің көмегімен онлайн ре-
жимде баж салығын төлеу, қағаз 
жүзінде нәтижені алу үшін, пор-
талда мемлекеттік корпо рация-
ның филиалдарының мекенжа-
йын таңдау мүмкіндігі жүзеге 
асырылған. 

«Қазақстан Республикасы Бас 
прокуратурасының Құқықтық 
ста тистика және арнайы есепке 
алу жөніндегі комитеті және 
оның аумақтық басқармаларының 
архивтері шегінде архивтік анық-
тамалар және/болмаса архивтік 
құжаттардың көшірмесін беру» 
мемлекеттік қызметі жеке және 
(немесе) заңды тұлғаларға элект-
ронды (жартылай автоматтан ды-
рылған) және (немесе) қағаз жү-
зінде көрсетіледі. 

Архивтік анықтама алу үшін 
қызмет алушы портал жә не 
мемлекеттік корпорация бала ма-
сы арқылы туыстығын рас тайтын 
құжаттардың көшірмесін қоса 
сала отырып, өтініш береді, қажет 
болған жағдайда оны апостильмен 
бірге композитті түрде ала алады. 

Д.АХЫЛБЕКОВА,
ҚРБП ҚСжАЕК-нің облыс 
бойынша басқармасының 

қылмыстық саласында 
құқықтық ақпаратты

қалыптастыру бөлімінің 
прокуроры  

Қызмет алу тәртібі

Сырдария ауданы Шір
кейлі ауылындағы Ә.Жәміш
ев атындағы №129 мек
теплицейі білім беру 
ұйым дарындағы оқутәрбие 
про цесіне «Өзінөзі тану» 
ру ханиадамгершілік білім 
беру бағдарламасын біріктіру 
бойынша пилоттық  жобаны 
жүзеге асыруда. Жобаның 
мақсаты – әлеуметтік топтағы 
барлық адамдармен қарым
қатынас орнату, мейірімділік, 
адамгершілік қасиетті дамы
ту. 

Рамазан айы баста
лысымен мектеп ұжымы 
«Жақсылық керуені» қа йы
рымдылық акциясын қол
ға алып, Қызылордадағы 
«Қарттар үйіне», Талсуаттағы 
арнаулы әлеуметтік қыз
меттер көрсету балалар ор
талығына және ауылдағы 
көпбалалы, аз қамтылған 
отбасыларға  арнап азық

түлік себеттерін таратты. 
Мектеп ұжымы сауабы мол 
іске атсалысуды азаматтық 
парыз деп ұғынып, акция
ны бірауыздан қолдады. 
Бір адамның қо лы нан кел
мейтін ауқымды бастама
ны ауызбірліктің арқа сында 
атқарып шықты.

Мектеп мұғалімдері мен 
оқушылары концерт ұйым
дастырып, көрер менді қуа
нышқа бөледі. Жүрек тегі 
мейірім мен ізгілік шуа ғы 
адамдарды бірбіріне жақын
дастыра түсті. Қариялар бата
сын беріп, мектеп ұжымына 
шығар машылық табыс тіледі. 
Орта лықтағы балалар бір ге 
ән шырқап, би билеп риза
шылық білдірді. 

Ақсәуле 
ЕСЕНХОЖАЕВА,

№129 мектеп-лицейі 
мұғалімі.

Сырдария ауданы

«Жақсылық 
керуенінің» сапары

Рамазан – игілік, береке, кешірім, мейірім және 
қайырымдылық айы. Осы қасиетті айда күллі 
мұсылман қауымы ауыз бекітіп, сауапты істерді,  
қайырымдылық шараларын молынан жасайды. 
Өйткені «Қайырымдылық жасасаң, қайырын өзің 
көресің» деген бұрыннан қалыптасқан қағида бар.  
Адамның адамға деген таза ниетін, ізгі қарым-
қатынасын көрсететін осындай іс-шаралар көбірек 
ұйымдастырылса екен деп ойлайсың. 

Облыстық тарихиөл кетану 
музейінің  директоры Сапар 
Көзейбаев сурет шілерге жеке 
архивіндегі еңбектерін халық 
назарына ұсынғаны үшін 
алғыс білдірді. 

− Өнер мәңгі жасайды. 
Соның ішінде бейнелеу өнері 
ғасыр бейнесін бізге жоғалтпай 
жеткізеді. Сурет салу – өмірді, 
табиғатты, айнала қоршаған 
ортаны сүю. Ол адамның ақыл
ой парасатын өсіреді. Танымын 

кеңейтеді, ізгілікке, әсемдікке 
үйретеді. Сурет − бұл адамзат 
баласының заманнанзаманға 
жеткен рухани эстетикалық 
байлығы. Сыр суретшілеріне 
алғысымыз шексіз, − деді ол.  

Мұнан соң Қазақстан 
Суретшілер одағы облыстық 
филиалының төрағасы Аман
келді Кененбаев, Қазақстан 
Суретшілер одағының мү шесі 
Яссауи Ағытаев сөз алды. 

− Сурет − шежіре. Құді

ретін тілмен айтып жет кізу 
мүмкін емес. Әрбір су ретші 
танымболмысты, ға жап та

биғатты бейнелеу өне рі мен 
ұғындыра алады. Өнер атты 
құдірет халықтың ұлылығын 
ұқтыруға қызмет етеді. Ру
хани өмірімізге көрік берер 
құдіретті өнер бүгінгіміз бен 
ертеңімізді нұрландыра түсері 
анық. Бүгінгі шара жастарды 
сурет өнерінің рухани әлеміне 
жетелейді, − деді А.Кененбаев

Галереяға жиырмаға жуық 
суретші еңбектерін ұсынған. 
Әсіресе қыстан кейінгі таби
ғаттың ашық түстерімен адам
ның жан дүниесін үндес тіре 
бейнелеу − сурет өнерінің  
құндылығы. 

«Көктем бояулары» атты 
көрмеде картиналарды тама
шалап, осы мезгілдің шуақ
ты күндерін сезініп, жар қын 
сәттеріне сая хаттап қайт тық. 
Галереядан «Көктем бояу 
ларын» бір ай бойы тама
шалауға  болады.

Көз қуантатын 
«Көктем бояулары»

С.Айтбаев атындағы көркемсурет галереясында 
«Көктем бояулары» атты облыс суретшілерінің туынды-
лары қойылған көрме өтті. Көрме галереяның Ұлттық 
рухани жаңғыру жобасы аясында және «Бейнелеу 
бағыты»  бойынша ұйымдастырылған. 

Гүлбану МАҚАЖАН,
«Сыр бойы»Sb

КӨРМЕ

Ісшараға қалалық жұ мыспен 
қамту, әлеуметтік бағ дарламалар 
және АХАТ бөлімі басшысының 
орынбасары Смат Сейдахметов, 
қалалық мүгедектер қоғамының 
төра ғасы Сәкен Алдашбаев және 
мүмкіндігі шектеулі жандар 
қатысты.

Орталыққа 8 компьютер орна
тылып, принтермен қамтылған. 
Интернет желісіне қосылған. 
Енді мүгедектігі бар жандар 
мен жеке көмекшілері арнайы 
орталықтан және қашықтықтан 
компьютерлік бағдарламаларды 
үйренеді. Әсіресе әлеуметтік 
Еgоv порталында жұмыс істеу 
дағдыларын, Egov арқылы 
өтінімдерді рәсімдеу және ЭЦҚ 
алуды меңгеретін болады. 

«СБ» ақпарат

Компьютерлік 
сауаттылыққа
үйренеді

Жарыстың ашылу сал
танатында Қайрат Нұртай 
балуандарға сәттілік тіледі. 
Сыр төрінде осындай жо ғары 
деңгейдегі жарыстың өтуіне 
атсалысқан барша азамат
тарға ризашылығын білдіріп, 
жиналған жұрт шылыққа об
лыс басшылығының құттық
тауын жеткізді.

– Бұл бәсеке жастарға 
берілген мүмкіндік деп 
білемін. Бабы келіскен бал
уандар бапкерлер тарапынан 
жоғары бағаланып, ұлттық 
құрамаға қабылдануына жол 
ашылады. Жоғары же тіс  
тіктерге жетулеріңізге тілек
теспін. Жарысқа қ а ты су шы
лардың барлығына сәттілік 
тілеймін, – деді облыс әкі
мінің орынбасары. 

Салтанатты шарада Азия 
құрлығының және елі міздің 
Біріккен күрес федера ция
сының президенті Дәулет 
Тұрлыханов тілек тестігін 
біл дірді. 

– Алда балуандарды 
көп  теген сайыс күтіп тұр. 
Сол сындарда үміт күткен 
үздіктеріміз топ жарып, 

жеңіс тұғырынан көрінгенін 
қалаймыз. Мұндай бәсе келер 
әр жас балуанның шың
да луына оң әсер етеді. Ел 
біріншілігінде бақ сынаған 
спортшылар арасынан мық
ты жастардың шығып келе 
жатқаны қуантты. Біз олар
дың алдағы уақытта ересек
тер арасында топ жаруына 
барлық мүмкіндікті жасай
мыз, – деді ол. 

Дәулет Болатұлы об
лыс әкімінің орынбасары 
Қайрат Нұртайға спортқа 
жанашырлық білдіріп, қолдау 
көрсеткені үшін «Алғыс хат» 
табыстады.

Ел біріншілігіне 1723 жас 
аралығында екі санат бойын
ша 10 салмақ дәрежесінде 
еліміздің НұрСұлтан, Алма
ты, Шымкент қалалары және 
14 облысынан барлығы 1300
ге жуық спортшы қатысуда.

Жарыстың алғашқы кү
нінде еркін күрес шебер
лері өз салмақтарында же
ңім  паздарды анықтады. Ел 
бірін  шілігі 16 сәуірге дейін 
жалғасады. 

«СБ» ақпарат

Білекті балуандар 
белдесуі

1-бет

Ақырзаманда күннің ба
тыстан шығып, көктен Иса 
түсіп, жерден Мәді шы
ғатындығы жайында қа
сиетті кітаптарда айтылады. 
Бұл – уақыттың кері айна
луы. Алла Тағала уақытты 
кері айналдыру мүмкіндігін 
адамға да берген. Әрине, бұл 
– қолмен емес, оймен айнал
дыру мүмкіндігі. Құдіреті 
күштінің осы нығыметін 
пайдаланып, біз де уақытты 
кері айналдырып көрейік.

***
Бекарыстан туатын Орта 

жүздің жеті баласының бірі 
Қоңырат малы мыңғырған, 
жаны жайлы өмір кешкен 
елдің егесі екен. «Алпамыс 
батыр» жырындағы «Жиделі 
Байсын жерінде, Қоңырат 
деген елінде» деп келетін 
Қоңырат – осы.

Қоңыраттың жетінші ұр
пағы Қараша – бүгінге де
йінгі тараған зәузатына ру 
аты болып ауызда сақталған 
есім. Қараша бабаның елге 
тұтқа болған би, жерін 
жауға бермеген батыр адам 
болғанын осы болмыстан та
нимыз.

Қарашадан Кейден туа
ды. Ұрпақ сабақтастығының 
өлшемі жиырма бес жыл ара 
қашықтығымен қарағанда 
да бұл бабамыздың бізден 

үш ғасырдан астам уақыт 
ілгеріде туғанын болжауға 
болады.

 Кейден ат мініп, найза 
ұстап еліне қорған болған 
батыр кісі екен. Мұндай 
кісілер халық жадынан 
ешуа қытта өшкен емес.

Кейден батырдың айда
һармен алысып, тілінен 
от, тісінен у шашқан мақұ
лықтың басын кесіп алғаны 
туралы аңыз ел аузында 
сақталған. Жыланнан қор
қатын басымыз, адамды 
атымен қоса жұтатын айда
һармен айқасып жатқан 
ба тырды елестеткенде жа
ның шошынады. Алайда, 
айдаһарды өлтірген Кей
ден батырдың өзі де қатты 
жарақат алып ай қас болған 
жерде көз жұ ма ды. Бұл 
жа йында қазақ өлеңінің 
көрнекті өкілі, жаңа қор ған
дық ақын  Адырбек Сопы
беков ағамыз шежірелі жы
рында бейнелеп айтқан:

...Қызарып күн батқанда,
Айдаһарды найзалап,
Қылышпен басын 

қаққанда.
Сорғалап қаны аққанда.
Денеге уы жайылып,
Әлсіреп бара жатқанда.
Кейден батыр сөйледі,
Жүрегі жиі соққанда:
– Тарылды үні көмейдің,

Сендерге, балам, 
не деймін.

Апаттан елді құтқардым,
Қапыда кеттім демеймін.
Қожамберді, Қожағым,
Қасыма ерген қос тұяқ,
Елдегі балам Тоқтауыл,
Сендерге өмір бер 

деймін,
Алладан соны тілеймін...
Шынында қазіргі Афри

ка, Ніл өзені жағалауында 
кездесетін анаконда деп ата
латын алып жыландар бір 
кездері Сыр бойында да бо
лыпты.

Сол алып жылан осы 
өңірдің күніге малы мен 
жанын жұтып, халыққа 
зор қауіп тудырған кезде 
Кейден батыр атқа қонып, 
айдаһармен айқасқа шыққан. 
Бұл – өшпес ерлік үлгісі. 
Кейден бабаның бізден 
кейін өмірге келетін әлі та
лай ұрпағы бұл оқиғаны 
жыр қылып, баба аруағынан 
бойларына қуат алатыны 
ақиқат.

Кейден батыр – бүгінгі 
ұрпақтың он екінші ата
сы. Бүгінгі ұрпақ батырды 
мәңгі есте қалдыру ниетімен 
Жаңақорған ауданындағы 
бір ауылды Кейден есімімен 
атады.

Дүйсенбек АЯШҰЛЫ,
«Сыр бойы»

УАҚЫТТЫ КЕРІ АЙНАЛДЫРУ
Һәм айдаһардың басын кескен Кейден

«Асыл мұра − Орда» қо-
ғамдық қоры мүгедектерге 
арналған компьютерлік 
білім беру орталығын 
ашты. Орталық қалалық 
жұмыспен қамту, 
әлеуметтік бағдарламалар 
және азаматтық хал 
актілерін тіркеу бөлімінің 
«Мүгедектігі бар адам-
дар мен жеке көмекшілер 
үшін компьютерлік 
сауаттылыққа оқытуды 
ұйымдастыру» әлеу меттік 
жобасы аясында қолдау 
тапқан.


